
Монгол Улсын Их Хурлын 2021 оны хаврын ээлжит чуулганы
Эдийн засгийн байнгын хорооны 

3 дугаар сарын 31-ний өдөр /Лхагва гараг/-ийн 
хуралдааны товч тэмдэглэл

Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав.

Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Эдийн засгийн байнгын хорооны дарга Ж.Ганбаатар, Улсын Их Хурлын гишүүн  Д.Батлут, Б.Баттөмөр, Х.Булгантуяа, Ц.Цэрэнпунцаг, С.Чинзориг нар “Жанжин Д.Сүхбаатар” танхимаас, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов.
Хуралдаанд ирвэл зохих 19 гишүүнээс 11 гишүүн цахим хуралдааны программын ирцэд бүртгүүлж, 57.9 хувийн ирцтэйгээр хуралдаан 10 цаг 05 минутад Төрийн ордны “Жанжин Д.Сүхбаатар” танхимд эхлэв.

Нэг.Үндэсний статистикийн хорооны 2020 оны үйл ажиллагааны тайлан
Хэлэлцэж буй асуудалтай холбогдуулан Үндэсний статистикийн хорооны дарга Б.Батдаваа, мөн хорооны Үндэсний тооцоо, шинжилгээ, судалгааны газрын дарга А.Дэмбэрэл нар “Жанжин Д.Сүхбаатар” танхимаас оролцов. 


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, Хяналт шалгалт, үнэлгээний газрын Хяналт шалгалтын хэлтсийн референт Б.Нандингэрэл нар байлцав.

Үндэсний статистикийн хорооны 2020 оны үйл ажиллагааны тайланг Үндэсний статистикийн хорооны дарга Б.Батдаваа “Жанжин Д.Сүхбаатар” танхимаас танилцуулав. 


Тайлантай холбогдуулан Улсын Их Хурлын гишүүн С.Чинзориг, Д.Батлут, Ц.Цэрэнпунцаг, Б.Баттөмөр, Ц.Даваасүрэн, Х.Булгантуяа нарын тавьсан асуултад Үндэсний статистикийн хорооны дарга Б.Батдаваа, мөн хорооны Үндэсний тооцоо, шинжилгээ, судалгааны газрын дарга А.Дэмбэрэл нар “Жанжин Д.Сүхбаатар” танхимаас хариулж, тайлбар хийв.


Улсын Их Хурлын гишүүн Ж.Ганбаатар, Ц.Даваасүрэн, Х.Ганхуяг нар үг хэлэв.


Улсын Их Хурлын гишүүд Үндэсний статистикийн хорооны 2020 оны үйл ажиллагааны тайлантай танилцлаа.

           Уг асуудлыг 10 цаг 58 минутад хэлэлцэж дуусав.

Хоёр.Монгол Улсын Статистикийн салбарыг 2017-2020 онд хөгжүүлэх үндэсний хөтөлбөрийн биелэлтийг хэлэлцэх тухай
Хэлэлцэж буй асуудалтай холбогдуулан Үндэсний статистикийн хорооны дарга Б.Батдаваа, мөн хорооны Үндэсний тооцоо, шинжилгээ, судалгааны газрын дарга А.Дэмбэрэл нар “Жанжин Д.Сүхбаатар” танхимаас оролцов. 


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, Хяналт шалгалт, үнэлгээний газрын Хяналт шалгалтын хэлтсийн референт Б.Нандингэрэл нар байлцав.

Монгол Улсын Статистикийн салбарыг 2017-2020 онд хөгжүүлэх үндэсний хөтөлбөрийн биелэлтийг Үндэсний статистикийн хорооны дарга Б.Батдаваа “Жанжин Д.Сүхбаатар” танхимаас танилцуулав. 


Танилцуулгатай холбогдуулан Улсын Их Хурлын гишүүн С.Чинзориг, Ц.Цэрэнпунцаг нарын тавьсан асуултад Үндэсний статистикийн хорооны дарга Б.Батдаваа, мөн хорооны Үндэсний тооцоо, шинжилгээ, судалгааны газрын дарга А.Дэмбэрэл нар “Жанжин Д.Сүхбаатар” танхимаас хариулж, тайлбар хийв.

Улсын Их Хурлын гишүүн С.Чинзориг 11 цаг 12 минутаас 11 цаг 19 минутад хуралдааныг даргалав.


Улсын Их Хурлын гишүүн Б.Баттөмөр үг хэлэв.


Улсын Их Хурлын гишүүд Монгол Улсын Статистикийн салбарыг 2017-2020 онд хөгжүүлэх үндэсний хөтөлбөрийн биелэлттэй танилцлаа.

           Уг асуудлыг 11 цаг 20 минутад хэлэлцэж дуусав.

Гурав.“Даян дэлхийн ногоон хөгжлийн институтийн эрх зүйн статус, эрх ямба, дархан эрхийн тухай Монгол Улсын Засгийн газар болон Даян дэлхийн ногоон хөгжлийн институт хоорондын хэлэлцээр”-ийн төсөл /Засгийн газар 2021.03.19-ний өдөр өргөн мэдүүлсэн, зөвшилцөх, санал, дүгнэлтээ Аюулгүй байдал, гадаад бодлогын байнгын хороонд хүргүүлнэ/

Хэлэлцэж буй асуудалтай холбогдуулан Байгаль орчин, аялал жуулчлалын сайд Н.Уртнасан, Байгаль орчин, аялал жуулчлалын дэд сайд Ц.Батбаяр, Байгаль орчин, аялал жуулчлалын яамны Уур амьсгалын өөрчлөлтийн газрын дарга А.Энхбат, Гадаад харилцааны яамны Олон улсын гэрээ, эрх зүйн газрын зөвлөх Б.Мандахбилэг, Даян дэлхийн ногоон хөгжлийн институтийн мэргэжилтэн Э.Баярмаа нар “Жанжин Д.Сүхбаатар” танхимаас оролцов. 

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, мөн хэлтсийн референт Ч.Батбямба нар байлцав.

Төслийн талаар илтгэлийг Байгаль орчин, аялал жуулчлалын сайд Н.Уртнасан “Жанжин Д.Сүхбаатар” танхимаас танилцуулав. 


Төслийн талаар Улсын Их Хурлын гишүүн С.Чинзориг, Ц.Цэрэнпунцаг, Х.Булгантуяа, Х.Ганхуяг, Ж.Ганбаатар, Т.Доржханд нарын тавьсан асуултад Байгаль орчин, аялал жуулчлалын сайд Н.Уртнасан, Байгаль орчин, аялал жуулчлалын яамны Уур амьсгалын өөрчлөлтийн газрын дарга А.Энхбат, Гадаад харилцааны яамны Олон улсын гэрээ, эрх зүйн газрын зөвлөх Б.Мандахбилэг, Даян дэлхийн ногоон хөгжлийн институтийн мэргэжилтэн Э.Баярмаа нар “Жанжин Д.Сүхбаатар” танхимаас хариулж, тайлбар хийв.

Эдийн засгийн байнгын хорооны дарга Ж.Ганбаатар Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.2-т заасны дагуу санал хураалтыг гар өргөж явуулах нь зүйтэй гэсэн горимын санал гаргав.

Ж.Ганбаатар: Эдийн засгийн байнгын хорооны дарга Ж.Ганбаатарын гаргасан, горимын саналыг дэмжье гэсэн санал хураалт явуулъя. 


Зөвшөөрсөн: 
11


Татгалзсан:    
  0


Бүгд:


11

100 хувийн саналаар горимын санал дэмжигдлээ.

Ж.Ганбаатар: Даян дэлхийн ногоон хөгжлийн институтийн эрх зүйн статус, эрх ямба, дархан эрхийн тухай Монгол Улсын Засгийн газар болон Даян дэлхийн ногоон хөгжлийн институт хоорондын хэлэлцээр”-ийн төслийг дэмжье гэсэн санал хураалт явуулъя.


Зөвшөөрсөн: 
  8

Татгалзсан:    
  3

Бүгд:


11
72.7 хувийн саналаар дэмжигдлээ.

Байнгын хорооноос гарах санал, дүгнэлтийг Аюулгүй байдал, гадаад бодлогын байнгын хорооны хуралдаанд танилцуулахаар тогтов.


Уг асуудлыг 12 цаг 15 минутад хэлэлцэж дуусав.

Дөрөв.Ажлын хэсэг шинэчлэн байгуулах тухай /Хөрөнгө оруулалтын банкны тухай хуулийн төсөл болон хамт өргөн мэдүүлсэн хуулийн төслүүд/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

Тогтоолын төслийн талаар Эдийн засгийн байнгын хорооны дарга Ж.Ганбаатар танилцуулав. 

Төсөлтэй холбогдуулан Улсын Их Хурлын гишүүдээс асуулт, санал гараагүй болно. 

Ж.Ганбаатар: “Ажлын хэсэг шинэчлэн байгуулах тухай” Байнгын хорооны тогтоолын төслийг баталъя гэсэн санал хураалт явуулъя.


Зөвшөөрсөн

10


Татгалзсан

  0


Бүгд


10


100 хувийн саналаар Байнгын хорооны тогтоол батлагдлаа. 

Хуралдаан 2 цаг 12 минут үргэлжилж, 19 гишүүнээс 19 гишүүн хүрэлцэн ирж, 100 хувийн ирцтэйгээр 12 цаг 17 минутад өндөрлөв.

Тэмдэглэлтэй танилцсан:

ЭДИЙН ЗАСГИЙН БАЙНГЫН


ХОРООНЫ ДАРГА                                                              Ж.ГАНБААТАР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                  Д.УЯНГА
МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 

3 ДУГААР САРЫН 31-НИЙ ӨДӨР /ЛХАГВА ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Ганбаатар: Байнгын хорооныхоо гишүүдийн энэ өдрийн амар амгаланг айлтгая. Гишүүдийн ирц хангалттай хүрсэн байна. Өнөөдрийнхөө Байнгын хорооныхоо хурлыг эхлүүлж байна. Цахимаар арван, цахимаар найман гишүүн орсон байна. Танхимд гурван гишүүн байна. Танхимд дөрвөн гишүүн боллоо. Ингээд ирц хангалттай хэмжээнд ирсэн учраас өнөөдрийнхөө Байнгын хорооны хурлыг эхлүүлье.
Хэлэлцэх асуудлыг танилцуулъя. Статистикийн салбарын үйл ажиллагааны хоёр мянга хорин оны тайлан нэгдүгээрт, хоёрдугаарт Монгол Улсын статистикийн салбарыг хоёр мянга арван долоогоос хоёр мянга хорин онд хөгжүүлэх үндэсний хөтөлбөрийн хэрэгжилтийн тайланг сонсоно. Гуравдугаарт Даян дэлхийн ногоон хөгжлийн институтийн, эрх зүйн статус, эрх ямба, дархан эрхийн тухай Монгол Улсын Засгийн газар болон даян дэлхийн ногоон хөгжлийн хоорондын хэлэлцээрийн төсөл, санал, дүгнэлтээ Аюулгүй байдал байнгын хорооны хороонд хүргүүлнэ. Дөрөвдүгээрт ажлын хэсгийг шинэчлэн байгуулах тухай асуудал хэлэлцэнэ. Хэлэлцэх асуудалтай холбоотой саналтай гишүүд байна уу, алга байна. Эхний асуудалдаа оръё. Чинзориг гишүүний картыг өгөөрэй. Чинзориг гишүүнийг ч хасахгүй л дээ. 
Нэг.Статистикийн салбарын үйл ажиллагааны хоёр мянга хорин оны тайланг хэлэлцэж эхэлье. 
Тайлангийн танилцуулгыг үндэсний статистикийн хорооны дарга Батдаваа хийнэ. Батдаваа даргыг урьж байна. Ажлын хэсгийн дөрөвдүгээр микрофон өгье, дуу цацруулагч.

Б.Батдаваа: Та бүхэнд энэ өдрийн мэндийг хүргэе. Улсын Их Хурлын Эдийн засгийн байнгын хорооны дарга болон эрхэм гишүүдэд Үндэсний статистикийн хорооны хоёр мянга, хорин оны үйл ажиллагааны дэлгэрэнгүй тайланг өмнө нь хүргүүлсний дагуу хоёр мянга хорин онд голлон хэрэгжүүлсэн үйл ажиллагаануудыг товч танилцуулъя. Үндэсний статистикийн хороо хоёр мянга хорин онд нийт системийн хэмжээнд гурван зуун арав нэгэн ажилтантай ажилласнаас, төв байгууллагууд зуун арван найман ажилтан ажилласан байгаа. Мэргэжлийн зэргээр авч үзэх юм бол нийт ажилчдын наян хувь нь статистикч эдийн засагч, хүн ам зүйч мэргэжилтэй ажиллаж байна. Хорин онд үндэсний статистикийн хороо нийт тавин таван мянган аж ахуйн нэгж байгууллага, гучин долоон мянган өрхөөс мэдээлэл цуглуулж, хоёр тооллого, таван түүвэр судалгаа, захиргааны мэдээллүүдийг ашиглаж статистик мэдээллүүдийг гаргасан байгаа. Бидний хувьд хоёр мянга хорин он хэдийгээр цаадах цар тахлаас шалтгаалж статистик мэдээлэл дээр хүндрэлтэй зүйлүүд гарч байсан боловч энэ хугацаанд мэдээллүүдийг бас тасралтгүй цаг хугацаанд нь гаргаж өгч явууллаа. 
Өнөөдрийн байдлаар Үндэсний статистикийн хороо статистик үзүүлэлтүүдийг долоо хоног, арван дөрвөн хоног, сар, улирал, хагас жил, жилийн давтамжтай цуглуулж гаргаж байна. Хорин оны онцлог ажлууд гэх юм бол Хүн ам, орон сууцны тооллогын тухай хуулийн дагуу хүн ам орон сууцын арван жил тутам явуулдаг ээлжит тооллогыг Улсын Их Хурлаас тогтоосон товын дагуу зохион байгуулсан байгаа. Энэ товын одоо гол онцлог гэх юм бол нийт өрхийн арван хувийг бол санамсаргүй түүврийн аргаар сонгоод, үлдсэн ерэн хувийг засаг захиргааны анхан шатны нэгжид цуглардаг, төрийн мэдээллийн сангуудтай уялдуулах замаар тооллогуудыг хийсэн байгаа. Ингэж тооллого явуулснаар өмнөх жилүүдээс гарсан онцлог юу вэ гэхээрээ зардал их хэмжээгээр буурсан байгаа.
Тухайлбал арван онтой харьцуулснаар тооцох юм бол энэ удаагийн тооллого гуч орчим тэрбумаар зардал хэмнэгдэж гурав аравны найман тэрбум төгрөгийн зардал гарсан байгаа. Мөн хорин оны мал тэжээвэр амьтдын тооллогыг халдвар хамгааллын дэглэмийг баримталж арван хоёрдугаар сарын арван долооноос гучин нэгний өдрүүдэд мөн зохион байгуулж үр дүнг нийтэлж мэдээж ажилласан байгаа. Хөл хорио тогтоосонтой холбоотойгоор Үндэсний статистикийн хорооноос тогтмол явуулдаг түүвэр судалгаанууд тухайлбал өрхийн нийгэм эдийн засгийн түүвэр судалгаа, ажиллах хүчний түүр судалгаануудыг мөн шинэ мэдээллийн технологийн ашиглаж одоо хийсэн байгаа. Тухайлбал к.к… гээд компьютерт суурилсан телефон утас, цахим хуудсанд суурилсан санал асуулгуудыг ашиглаж одоо мэдээлэл цуглуулалтуудаа тасралтгүй явуулж ажилласан байгаа. Үндэсний статистикийн хорооноос хуульд заасан статистикаас гадна хорин онд зургаан нэмэлт судалгаануудыг хийсэн байгаа.
Эдгээрээс онцлох судалгаануудыг дурдах юм бол олон үзүүлэлтийн бүлгийн түүвэр судалгаа нэмэх, коронавирусийн нөлөөллийг тодорхойлох өрхөд суурилсан танай судалгааг гурван үе шаттай явуулсан байгаа. Мөн ковид 19 ар тахилын үед тэргүүн шугамд ажиллаж байгаа төрийн албан хаагчдын нөхцөл байдлын судалгааг хийсэн байгаа. Хорин онд Үндэсний статистикийн хорооноос мөн төрийн мэдээллийн сангуудыг ашиглах замаар төр дээр төрийн байгууллагууд дээр цуглараад байгаа захиргааны мэдээллүүдийг статистик мэдээлэлд ашиглах ажлуудыг эрчимтэй хийсэн байгаа. Тухайлбал хүн ам, өрхийн мэдээллийн санг төрийн арван долоон байгууллагын тавин гурван мэдээллийн сантай уялдуулсан байгаа. Мөн эдийн засгийн энэ салбарын үзүүлэлтийг тооцоход ашигладаг бизнес регистрийн санг нийгмийн даатгалын ерөнхий газрын татвар төлөгч аж ахуйн нэгжүүдийн мэдээлэл болон хөдөлмөр халамж үйлчилгээний ерөнхий газар, гадаадаас ажиллах хүч авсан аж ахуйн нэгжийн мэдээлэл зэргүүдтэй уялдуулж одоо энэ сангуудын холболтоор статистик мэдээллүүдийг гаргаж эхэлсэн байгаа. Ингэснээр мэдээний чанар, хамрах хүрээ бол сайжирсан гэж би бид үзэж байгаа.

Ирэх жилүүдэд бид энэ төрийн мэдээллийн сангуудыг холбох ажил дээр нэлээн их ач холбогдол өгч ажиллая гэж бодож байгаа. Гадаад хамтын ажиллагааны хувьд хоёр талт болон олон талт хамтын ажиллагаанд хүний нөөцийн чадавхыг бэхжүүлэх, статистикийн байгууллагын олон улс дахь нэр хүндийг дээшлүүлэх чиглэлээр олон тооны хурал сургалтын төвд хамрагдсан байгаа. Нэг гол онцлог ажил гэх юм бол үйл явдал гэх юм бол дэлхийн статистикийн байгууллагуудын нээлттэй байдал, мэдээллийн хүртээмжтэй байдлыг хэмждэг, нээлттэй мэдээллийн цаг гэж байгууллага байдаг. Энэ байгууллагууд хорин оны үнэлгээгээр Монгол Улсын статистикийн систем зуун наян долоон орноос дэлхийд есөд зүүн өмнөд азид нэгдүгээр байранд мэдээллийн хүртээмж, нээлттэй байдлаараа сонгогдсон байгаа юу жагссан байгаа. Ингээд хорин оны үйл ажиллагааны тайлангийн дэлгэрэнгүйг бол бид нар дэлгэрэнгүй тайланг бол гишүүдэд хүргүүлсэн байгаа. Тэгээд үндэсний статистикийн хорооны үйл ажиллагааны тайланд анхаарлаа хандуулсан Улсын Их Хурлын эрхэм гишүүдэд талархал илэрхийлье. 
Үндэсний статистикийн хорооноос ирэх жилүүдэд хэрэглэгчийн эрэлтэд тулгуурласан дотоод нотолгоонд суурилсан шийдвэр гаргалтыг дэмжсэн статистик мэдээллийг боловсруулж нийгэм, эдийн засгийн хөгжилд тодорхой хувь нэмэр оруулах зорилгыг үргэлжлүүлэн тавьж ажиллах болно. Анхаарал тавьсан та бүхэнд баярлалаа.
Ж.Ганбаатар: Баярлалаа. Ажлын хэсгийг танилцуулъя Батдаваа Үндэсний статистикийн хорооны дарга, Дэмбэрэл Үндэсний статистикийн хорооны Үндэсний тооцоо, шинжилгээ судалгааны газрын дарга. Танилцуулгатай холбоотойгоор асуулт асуух гишүүд нэрсээ өгөхийг хүсье. Юун дээр аваад дуусчихсан уу? Таныхыг оруулчихъя, цахимаар аваад дуусчихсан уу? Чинзориг гишүүн асуултаа асууя.
С.Чинзориг: Хоёр гурван асуулт байна. Одоо хоёр мянга хорин оны жилийн эцсийн байдлаар гарч байна уу, үгүй юу? Энэ өрхийн орлого, зарлагын өсөлт ямаршуухан бас өсөлт бууралттай байна вэ? Өрхийн орлого нэмэгдэж байна уу, зарлага нэмэгдэж байна уу, орлого нь зарлагаасаа давж байна уу? Зарлага нь орлогоосоо давчхаад байна уу? Ер нь өрхийн орлого зарлага ямаршуухан бас байдалтай байна вэ? 
Хоёр дахь асуудал нөгөө ядуурлын маань түвшин ер нь нэмэгдэж байна уу, буурч байна уу? Статистик одоо ямар одоо судалгаа гаргаж байна вэ гэсэн нэг асуудал. Хоёр дахь асуудал нь манайх чинь нөгөө тогтвортой хөгжлийн зорилтууд гээд Их Хурлаас тодорхой зорилтууд дэвшүүлээд үзүүлэлтүүд баталсан. Эдгээр энэ зорилт тогтвортой хөгжлийн зорилтуудаас яг одоо үндэсний хэмжээнд тодорхойлж чадахгүй байгаа үзүүлэлтүүд хэчнээн үзүүлэлтүүд байна вэ? Хэрэв тийм үзүүлэлтүүд бол байгаа бол эдгээр үзүүлэлтүүдийг үндэсний хэмжээнд тодорхойлдог болгох, дүн мэдээг нь гаргадаг болгох талаар, бас ямар одоо бас арга хэмжээ авч байна гэсэн асуудал. 
Гурав дахь асуудал нь Үндэсний статистикийн газар, хүн амын амьжиргааны түвшинг зарладаг. Тийм ээ, нөгөө бүс нутгаар нь зарладаг. Хөдөлмөр, нийгмийн хамгааллын яаман дээр хүн амын өрхийн мэдээллийн сангаасаа үндэслээд бас тэнд өрхийн судалгааг бас хийгээд байгаа юм. Амьжиргааны түвшин тооцоод байгаа юм. Тэгэхээр танай энэ хоёр бол хоорондоо бол нэгдэхгүй байгаа юм. Тухайлбал одоо хүүхдийн мөнгө авч байгаа айлуудад босго оноо татаад, тэр нь одоо дөрвөн зуугаас ч юм уу зургаан зуугаас доош босго оноотой өрхийн хүүхэд хүүхдийн мөнгөний мөнгөн тэтгэмж авна гээд байдаг. Танайх бол амьжиргааны түвшнийг бол бас зарлаад байдаг. Тэгээд наад асуудлыг чинь тэр босго оноогоос…/минут дуусав/

Ж.Ганбаатар: Чинзориг гишүүнд нэг минут дэмжиж өгье.
С.Чинзориг: Босго оноо нь одоо ингээд дөрвөн зуугаас доош бол тэр халамжийн үйлчилгээг авахгүй болчхоод байна шүү дээ. Тэгээд энэ босго оноонд хүрэхгүй байгаа өрхүүд чинь тэр Үндэсний статистикийн газраас зарлаж байгаа амьжиргааны түвшний аль одоо түвшинд нь байгаа айл өрх юм бэ? Хэдэн хувийг нь хангаж байгаа вэ гэхлээр юм хэлж чаддаггүй юм манайхан аль одоо түвшинд байна вэ гэдгийг нь. Тэгэхээр бид нар бол энэ статистикийн газартай Хөдөлмөр, хамгааллын яам энэ өрхийн мэдээллийн санг одоо үндэслээд өрхийн энэ амьжиргааны түвшнийг тооцож байгаа аргачлалыг танайтай нэг, одоо болгооч гэдэг асуудал байнга одоо ярьдаг. Энэ талаар одоо бас хамтарч хийж байгаа юм юу байна вэ? Ямар ажил байна вэ? Яаж одоо нэг нэг одоо түвшинд танайхаас зарлаж байгаа амьжиргааны түвшинтэй тэр одоо өрхийн мэдээллийн санг үндэслээд өрхийн орлогыг тооцож байгаа, энэ ажлыг нэг түвшинд болгох ойлголтоо аргачлалаа нэг түвшинд одоо болгох тийм одоо боломж байна уу гэдэг талаар та бүхэнд нэг бас нэг байр сууриа хэлээч.
Ж.Ганбаатар: Дөрвөн номерын микрофон өгье гишүүний асуултад хариулъя.
Б.Батдаваа: Эрхэм гишүүн Чинзориг гишүүний асуултад хариулъя. Өрхийн нийгэм, эдийн засгийн түүвэр судалгааг Үндэсний статистикийн хорооноос улирал болгон одоо мэдээлж гаргадаг байгаа. Энэ мэдээлэл хамгийн сүүлийн байдлаар хоёр мянга хорин оны дөрөвдүгээр улирлын мэдээлэл байгаад байгаа. Өрхийн орлого хоёр мянга хорин хорин оны дөрөвдүгээр улирлын байдлаар өмнөх оны мөн үетэй харьцуулах юм бол юу яасан байгаа тавин долоон мянган төгрөгөөр нэмэгдсэн байгаа. Энэ нэмэгдэх дээр гол нөлөөлсөн хүчин зүйл нь болохоороо тэтгэвэр тэтгэмж буюу төрөөс одоо өрхүүдэд үзүүлж байгаа тэтгэвэр, халамжийн мөнгө нэмэгдсэн нь гол нөлөөлсөн байгаа. Тухайлбал арван есөн оны дөрөвдүгээр улирлын дунджаар авч үзэхэд нэг өрхөд очдог дундаж тэтгэвэр тэтгэмжийн хэмжээ хоёр зуун гучин мянган төгрөг байсан бол хорин оны эцсийн байдлаар 315 мянга болж наян таван мянган төгрөгөөр нэмэгдчихсэн байгаа. 
Гэхдээ цар тахлын нөлөөлөл яг хорин оны дөрөвдүгээр улиралд голлон орж ирсэнтэй холбоотойгоор бол дөрөвдүгээр улирлын байдлаар гуравдугаар улиралтай харьцуулахад бол өрхийн орлого далан зургаан мянган төгрөгөөр бол буурсан үзүүлэлттэй байгаа. Энэ дээр ихэвчлэн цалин хөлс, хувиараа хөдөлмөр эрхлэгчийн орлогууд бол бууралттай байгаа. Тэгэхээр эндээс бол цар тахлын нөлөөлөл харагдаж байна. Хоёрдугаар асуулт ядуурлын үзүүлэлт байгаа. Ядуурлын үзүүлэлтийг Үндэсний статистикийн хороо Дэлхийн банктай хамтраад хоёр жил тутам зохион байгуулж явуулж байгаа. Сүүлийн байдлаар хоёр мянга арван найман онд хийсэн байгаа. Нийт хүн амын хорин найм аравны дөрвөн хувь нь ядууралтай амьдарч байна. Арван дөрөв аравны есөн хувь нь ядуурлын түвшнээс дээш эмзэг байдалтай амьдарч байна гэдэг ийм үзүүлэлт гарсан байгаа. Үндэсний статистикийн хорооноос Дэлхийн банктай хамтраад энэ оны гуравдугаар улиралд ядуурлын мэдээллийг бас эцэслэж, олон нийтэд зарлахаар хүлэгдэж байгаа. 
Гуравдугаар асуулт тогтвортой хөгжлийн зорилтууд байгаа. Нийтдээ дэлхийн тогтвортой өөрчлөлтийн зорилтууд хоёр зуун дөчин долоон үзүүлэлт байгаа юм. Эндээс Монгол Улсад хамааралтай нь бол нэгээс бусад буюу одоо нөгөө далайн үзүүлэлтүүд нь хамаарахгүй.
Ж.Ганбаатар: Дөрвөн номерын микрофон сунгаж өгье. Дөрвөн номер микрофон сунгая.

Б.Батдаваа: Үндэсний статистикийн тэр хоёр зуун дөчин долоон үзүүлэлтээс одоогоор Монгол Улс зуун гучин хоёр үзүүлэлтийг бол олон нийтэд зарлаад явж байна. Тэгээд бид нар ирэх жилүүдэд бол энэ үзүүлэлтүүдийг бол зуун жаран хоёр болж нэмэгдүүлье гэдэг тийм зорилтыг тавьсан байгаа. Одоо хоёр мянга хорин нэгээс хорин таван онд хэрэгжүүлэх үндэсний хөтөлбөр дээр бүх үзүүлэлтийг бол зарлах бол шаардлагагүй гэж бид нар үзэж байгаа. Яагаад гэхээр статистик үзүүлэлт зарладаг маань цаанаа хүний нөөц, хөрөнгө хүчний ажил бол явагдаж байгаа учраас бид нар үзүүлэлтүүдээ эрэмбэлээд шаардлагатай гэсэн үзүүлэлтүүдээ тооцъё гэж үзэж байгаа юм. Өрхийн амьжиргаа түрүүн Нийгмийн халамж, хөдөлмөрийн яамтай хамтарч хийх асуудлыг гишүүн асуусан. Энэ дээр бол орлого орлуулан тооцох арга буюу одоо нөгөө хүнсний талонд хамрагдах тэр үзүүлэлтүүдийг бол шинэчилье гэж хамтарсан ажлын хэсэг дээр манайхаас орж ажиллаж байгаа. Ер нь бол энэ нөгөө нэг босго оноонуудыг тооцох зэрэг асуудлуудыг бол илүү сайжруулъя, үр дүнтэй болгоё гэдэг зүйл дээр бол бид нар санал нэгдээд ажлын хэсгээр ажиллаад явж байгаа. Баярлалаа.

Ж.Ганбаатар: Батлут гишүүн асуултаа асууя.
Д.Батлут: Та бүхэндээ энэ өдрийн мэндийг хүргэе. Энэ хоёр, гурван асуулт байна. Статистик, статистикийн мэдээлэл бол нийгмийг харах толь болох байх ёстой. Тэр утгаараа үнэн зөв мэдээлэл байж бас үнэн зөв шийдвэр гаргах үндэс одоо болж өгдөг гэж ойлгож байгаа. Тэгэхээр Үндэсний статистикийн хорооноос гаргаж байгаа нийгэм, эдийн засгийн харилцаан дахь бүх үзүүлэлтийн баталгаа юу вэ? Үнэн зөв гэдгийг одоо яаж баталж гаргаж ирэх вэ гэдэг дээр нэг хариулт авъя. Би эрүүл мэндийн цахим сүлжээтэй холбоотой ажлын хэсэгт орж ажиллаж байгаа. Тэр одоо ажлын хэсэг дээр гарч байгаа мэдээллээр бол Эрүүл мэндийн яам, улсын бүртгэлийн хэлтэс хоорондоо бас мэдээллийн зөрүүтэй байдлууд гардаг гэж. Тухайлбал төрөлт, нас баралттай холбоотой мэдээллүүд нэг болж чаддаггүй, зөрүүтэй мэдээллүүд байдаг гэсэн ийм мэдээллүүд байгаа. Энэ яагаад үүсэж байгаа юм бэ? Энэ мэтчилэнгийн бас алдаа дутагдлууд нэлээн хэд байна. Энэ дээр одоо ямар арга хэмжээ авах вэ гэж. 
Хоёрдугаарт нь, Монгол Улс хүний хөгжлийн индексээрээ дэлхийн зуун ная гаруй орноос ерэн хоёрт жагсаж байна. Тэгээд үүнд одоо нөлөөлж байгаа хүчин зүйлүүд юу байгаа юм бэ? Өнөөдөр ажилгүйдлийн түвшин найм аравны зургаан хувьтай явж байна гэсэн мэдээлэл иржээ. Яг энэ бодит мэдээлэл мөн үү, үгүй юу? Энэ найм аравны зургаа гэдэг тоогоо бид нар ямар байдлаар гаргаж авдаг юм бэ? Идэвхтэй ажил хайгчдаас гаргаж авч байгаа юм уу. Эсвэл одоо нийт одоо массаас, тухайлсан хэсэгчилсэн түүвэр судалгааны үр дүнгээр ингээд тодорхойлж гаргаж ирж байгаа юм уу. Энэ дээр нэг хариулт авмаар байна. Ингэж байж үүнтэй уялдсан бас үр дүнгүүд тооцогдох байх гэж одоо бодож байгаа юм. 
Гуравдугаарт нь, нэг минут авчихъя даргаа. Гуравдугаарт нь төрийн байгууллагуудын ажлын уялдаа холбоо их сайн байх ёстой юм. Нэг ёсондоо статистикийн чиглэлээр хийгдэж байгаа мэдээ мэдээллүүд цуглуулж байгаа мэдээ мэдээллүүд анхан шатны нэгжээс аваад л явдаг. Энэ мэдээллүүдийг төрийн бүх байгууллагууд нэгдсэн журмаар хоорондоо солилцдог байх хэрэгтэй. Тэгэхгүй болохлоор баг, хороо бүхий л зүйл дээр төрийн байгууллага бүр өөр өөрсдийн чиглэлээрээ давхцуулсан үүрэг чиглэлүүд өгдөг. Энэ байдлыг халах тал дээр танай одоо статистикийн үндэсний хорооноос одоо ямар арга хэмжээ авч байгаа вэ? Ингэснээрээ тэр анхан шатны нэгж дээр ажиллаж байгаа төрийн албан хаагчид маш их дарамт, ачааллыг үүсгэдэг юм. Энэ тал дээр хариулт авъя гэж одоо бодож байна. Баярлалаа.
Ж.Ганбаатар: Батлут гишүүний асуултад хариулъя. Дөрвөн номерын микрофон гишүүний асуултад хариулъя.

Б.Батдаваа: Эрхэм гишүүн Батлут гишүүний асуултад хариулъя. Статистикийн үнэн зөв байдлыг одоо бид нар яаж хэмжиж байна гээд ийм асуулт байгаа. Статистик мэдээллийн эх үүсвэр маань бол гурван гол эх үүсвэр байгаа. Нэг нь болохоор захиргааны мэдээлэл буюу төрийн байгууллагууд дээр цугларч байгаа мэдээлэл байгаа. Хоёр дахь нь түүвэр судалгаа байгаа. Гурав дахь нь болохоороо нэлэнхий тооллого гээд ийм гурван эх үүсвэрээр бид нар мэдээллээ цуглуулж байгаа. Захиргааны мэдээллийн чанар юуг бол тухайн төрийн байгууллагууд бол хариуцаад явдаг байгаа. Түүвэр судалгааг бол бид нар яг нийт одоо эх олонлогоо төлөөлөхүйц алдааны түвшин итгэх итгэлийн түвшин ерэн таван хувийн магадлалтай байхаар түүвэр судалгааны дизайн загваруудаа зохиогоод явдаг байгаа. Тэгэхээр энэ дээр бол одоо яг шинжлэх ухааны үндэслэлтэй арга аргачлалууд явж байгаа. Зүгээр нэг санаа зовоож байгаа юм нь юу вэ гэхээрээ төсвийн одоо хязгаарлагдмал байдлаас шалтгаалаад түүвэр судалгаанууд маань яг улсын хэмжээний аймгийн хэмжээгээ төлөөлж чадаж байгаа боловч сумын хэмжээнд одоо төлөөлөх чадваргүй болчхоод байдаг. Яагаад гэхээр түүврийн хэмжээ маань төсөвтөө баригдаад бага болчхоод байдаг юм. Энэ дээр бас цаашдаа бид нар бас анхаараад бас энэ асуудлуудаар Сангийн яамтай ярья гэж бодож байгаа. 
Төрөлт, нас баралтын мэдээлэл дээр зөрүү гарах байдлын талаар ярилаа? Үндэсний статистикийн хороо хорин онд улсын бүртгэлийн ерөнхий газар, эрүүл мэндийн яамтай хамтраад Үндэсний статистикийн байгууллага дээр байдаг хүн ам орон сууцын мэдээллийн сан гэж байдаг. Энэтэй шууд холболтыг хийсэн. Тэгэхээр төрөлт, нас баралтын мэдээлэл бол тогтмол шинэчлэгдээд явж байгаа. Ингэхээр одоо яг төрөлт, нас баралтаас үүдэлтэй зөрүү гарахгүй байна гэж үзэж байгаа.

Ажилгүйдлийн статистикийг яаж гаргадаг вэ гэдэг мэдээлэл байсан. Ажилгүйдлийн статистикийг болон ажиллах хүчний судалгаагаар гаргаж байгаа. Түрүүний өрхийн судалгаатай ижилхэн улирал болгон гаргадаг. Жилдээ арван нэгэн мянган өрхөөс мэдээлэл авдаг байгаа. Хамгийн сүүлийн судалгаа бол хорин оны дөрөвдүгээр улирлын байдлаар гарсан байгаа. Ажилгүйдлийн түвшин долоо аравны зургаан хувь гэж гарсан байгаа.
Ж.Ганбаатар: Дөрвөн номерын микрофон нэг минут сунгаж өгье.
Б.Батдаваа: Коронавирус цар тахлаас шалтгаалаад нийт одоо ажиллагсдын тоо бол хорин оны эцсийн байдлаар өмнөх оны мөн үетэй харьцуулахад бол далан таван мянгаар буурсан. Өмнөх улиралтай харьцуулахад бол тавин зургаан мянгаар буурсан ийм үзүүлэлттэй байгаа. Хамгийн сүүлийнх нь болохоор төрийн байгууллагын мэдээллүүдийн уялдаа холбоог хоорондын одоо уялдаа холбоог яаж хангах вэ гэдэг дээр энэ дээр бол Үндэсний статистикийн хороо төрийн нэгдсэн мэдээллийн сан буюу төрийн эрх өгөгдлийн байгуулъя гэдэг дээр санаачилга гаргаад ажиллаж байгаа. Энэ асуудлаар удахгүй бас судалгааны ажил дуусаад ирэхээр Эдийн засгийн байнгын хороондоо танилцуулъя гэж төлөвлөж байгаа. Ер нь бол төр дээр цугласан бүх мэдээллүүдийг хооронд нь холбоод ямар л үзүүлэлтүүд гарч болох вэ гэдгийг шийдвэр гаргалтад ашигладаг болъё гэж зорьж байгаа. Одоо нэг жишээ гэхэд одоо ХӨСҮТ дээр байгаа цар тахлын мэдээллийг одоо гараар шивдэг байхыг, энийг одоо өрхийн мэдээлэлтэй холбоод илүү хялбарчлаад явах одоо зөндөө боломжууд бас байгаад байгаа.
Ж.Ганбаатар: Дараа нь үргэлжлүүлээд хариулчхаарай. Одоо цахимаар Даваасүрэн гишүүн асуултаа асууя. 
Ц.Даваасүрэн: Та бүхэнд энэ үг өглөөний мэнд хүргэе. Манай статистикийн дарга залуу одоо анхныхаа тайланг Их Хуралд тавьж байх шиг байна.
Ж.Ганбаатар: Даваасүрэн гишүүнээ жоохон сул байх юм жоохон сул байх юм дуу чинь.
Ц.Даваасүрэн: Би уг нь яг л одоо тулчхаад л яриад байна даа. Сүүлийн үед одоо тавигдаж байгаа залуучууд гэнэтийн, гэнэтийн одоо үзэгдэл болсон нөхдүүдийг бодоход бол өөрөө бас Монголбанканд мэргэжилтнээс нь авхуулаад, газрын дарга хүртэл ийм алба хашсан би туршлагатай залуу гэж ингэж харж байгаа. Зүгээр яах вэ сая ингээд хариулж байгаа байдал ярианаас харахад бол бас ажлаа нэлээн одоо гартаа оруулах гэсэн тийм шинж бол харагдаж байна. Тийм учраас өөрөө бол одоо бас харьцангуй энэ залуучуудыг бол бэлтгэсэн боловсон хүчин. Гэхдээ л маш анхаарах хэрэгтэй. Яагаад гэвэл статикийн төв газар гэдэг бол одоо бидний үнэхээр мэлмий болсон ийм байгууллага. Бид төсөөлөл баримжаагаа та бүгдийн мэдээллээс авч ингэж харж байдаг учраас бол энэ маш чухал. Тийм учраас дээр үед энийг чинь бол одоо Жасрай гуай, Бямбасүрэн, Адъяа дарга энэ тэр гэсэн ер нь Ерөнхий сайдын зиндааны ийм хүмүүс авч явдаг байсан газар шүү гэдгийг би бас өөрт чинь хэлье гэж бодож байгаа юм. 
Тийм учраас бол ажилдаа улам одоо хариуцлагатай хандаж ингэж яваарай гэж. Ер нь яах вэ өөрөө, ялангуяа Монголбанкны гол мэдээллийг бэлтгэдэг газрууд дээр ажиллаж байсан учраас бол баримжаатай байгаа байх. Тийм учраас энэ ажлаа сайжруулах чиглэлд бол бас анхаараарай гэдгийг хэлье. Зүгээр ер нь энэ мэдээлэл дээр тухайлбал одоо би нэг түрүүний Чинзориг гишүүний асуугаад байсан дээр нэг зүйлийг бүр тодруулъя гэж бодож байгаа. Одоо манай энэ улс төрийн нөлөө бүхий нөхдүүд ингэж ярьж байгаа юм. Үгүй энэ ковидыг чинь харвал бас эерэг юм байна гэж. Яасан гэсэн өрхийн орлого нэмэгдсэн байна гэж ярьж байгаа байхгүй юу. Одоо өөр…/минут дуусав/

Ж.Ганбаатар: Даваасүрэн гишүүний микрофоныг сунгая. Даваасүрэн гишүүний микрофоныг сунгаж өгье.

Ц.Даваасүрэн: Тухайлбал наадхыг чинь жилийн дүнгээр нь харчхаад л. Одоо ингээд энэ чинь хоёр, гурван сараар бид нар бизнес зогсоосон орлогогүй болгосон иргэдээ. Тэгсэн мөртөө өрхийн орлого нэмэгдсэн гээд яриад байвал энэ хүмүүс чинь уур нь хүрнэ шүү дээ. Харин өөрөө тэр дөрөвдүгээр улирал далан зургаан хувь буурлаа гэж. Ингэж зөв мэдээлэл өгөхгүй бол цаад дарга нар чинь бол ер нь бараг ингээд л бизнесээ зогсоогоод ингээд байж байсан нь дээр ухааны юм ярьчихсан явж байгаа байхгүй юу. Өрхийн орлого нэмэгдсэн байна лээ гэсэн юм ярьчихсан явж байлаа. Тэгэхээр энэ мэдээллүүдийг одоо бас зөв тайлбарлаж ингэж өгдөг байхгүй бол болохгүй. Ядуухан дарга нар их болчихсон ийм цагт бол. Өөрөө төлбөрийн тэнцэл гаргаж байсан ийм хүн. Би өөрөөс чинь нэг зүйлийг асууя гэж бодоод байгаа юм. Одоо энэ Валютын зохицуулалтын хууль шинэчилсэн найруулгаар Их Хуралд ороод ирчихсэн байж байгаа. Ер нь энэ бол одоо төлбөрийн тэнцлийг Монголбанк хариуцах нь зөв байна уу. Аль эсвэл Засгийн газрын харьяа байгууллага дээр эзэнгүй ингээд одоо өмнөх байдлаараа орхиод яваагаа яаж засах боломжтой байна. Чи төлбөрийн тэнцлийн талын мэдээллийг одоо бас авч ингэж гаргаж байгаа улсууд та нар тийм ээ. Одоо экспорт, импортын гол мэдээлэл бас танай дээр ирж…/минут дуусав/

Ж.Ганбаатар: Нөгөө цахим дэгээр явж байгаа Даваасүрэн гишүүн ээ. Хоёр минут нэмэх нь нэг. Тэгээд дэгийг зөрчих юу алга байна л даа. Та тодруулаад дараа нь нэг минут сунгачхаарай. Нэг асуултад хариулъя. Дөрвөн номерын микрофон гишүүний асуултад хариулъя.
Б.Батдаваа: Эрхэм гишүүн Даваасүрэн гишүүний асуултад хариулъя. Төлбөрийн тэнцлийн статистик мэдээллийг бол Монголбанк бол яалт ч үгүй гаргах нь бол зүйтэй. Яагаад гэхээр Монголбанкан дээр банкнуудын бүх одоо гүйлгээ цуглардаг. Дээрээс нь одоо хөрөнгө оруулалтын мэдээллүүд ингээд яг системийн одоо нийт манай улсын гадаад эдийн засагтай харьцаж байгаа нийт одоо ихэнх одоо гүйлгээнүүд банкны системээр хийгдэж байгаа учраас Монголбанкан дээр бол нэгтгэгдээд явах нь бол зөв байх. Төлбөрийн тэнцлийн бодлого хэрэгжүүлэх дээр бол Монголбанкны хувьд бол хязгаарлагдмал байдаг. Яагаад вэ гэхээрээ Монголбанк бол мөнгөний бодлого, мөнгөний орлогоосоо уялдаатай ханшийн бодлогоороо яг макро үзүүлэлтүүдээр л энэ төлбөрийн тэнцлийг одоо удирдах боломжтой. Яг одоо томоохон төсөл хөтөлбөр бодлогуудыг бол Засгийн газрын хэмжээнд авч үздэг учраас Засгийн газар яг бодлогын түвшинд бол төлбөрийн тэнцлээ хариуцах нь бол зүйтэй болов уу гэж боддог. Баярлалаа.
Ж.Ганбаатар: Тодруулах уу Даваасүрэн гишүүн. Даваасүрэн гишүүн нэг минут өгье.
Ц.Даваасүрэн: Тэгэхээр манай Монголбанк гэхэд чинь одоо энэ төлбөрийн тэнцэл гарах гэдэг юмнаасаа ингээд зугтаад валютын ханшийг одоо бас менеж хийх энэ зохицуулалт хийх талаасаа бас зугтаад. Ингээд шинэ хуулийн төсөл дээр бол Засгийн газар руу бүгдийг нь хаячихсан юм байна лээ л дээ. Тэгэхээр ер нь бол өөрийн чинь хэлж байгаа тэр би санал нэг байна. Гол мэдээлэл тэнд гарч байгаа учраас Монголбанк л одоо хийгээд явах ёстой байх л даа. Тэгэхдээ л одоо бизнесийн салбарын бас одоо тэр экспортыг дэмжих, импортыг орлох гэдэг ч юм уу энэ валют хэмнэсэн нөөцийн хэмнэлтийг бий болгох бодлого чинь бас мөнгөний бодлогоороо дамжаад л ингээд явах ёстой. Тэгээд та нар тэр Валютын зохицуулалтын хууль дээр санал байвал бас статистикийн газар тэр хууль дээр саналаа ирүүлээрэй. Яагаад гэвэл танайхаас нэг ч юм байхгүй байна лээ. Танайтай холбогдолтой юм ерөөсөө тусаагүй юм байна лээ. Өмнөх хууль дээр ч байгаагүй, одоо ч байгаагүй. Тэгэхээр та нар бас албан ёсоор саналаа ирүүлээрэй гэдгийг би бас эцэст нь хэллээ. Баярлалаа.
Ж.Ганбаатар: Баярлалаа. Цэрэнпунцаг гишүүн асуултаа асууя.

Ц.Цэрэнпунцаг: Өглөөний мэнд. Энэ дээр энэ үйл ажиллагааны тайлангийн харьцуулалт хийсэн дээрээс нэг хоёр асуулт байна. Доор түүвэр судалгаа хийсэн дээр арван есөн оны түүвэр судалгаа, хорин оны түүвэр судалгаа хоёрын хооронд харьцуулаад харахаар түүвэр судалгаануудын зарим нэг ангиллууд нь нэрнүүд нь өөрчлөгдсөн байна. Энэ ямар учиртай юм бэ? Энэ та нар шинээр одоо энэ одоо цаг үед шаардлагатай байгаа мэдээллийг энэ шинээр оруулсан юм уу, эсвэл сольж оруулсан юм уу? Жишээлбэл энэ нийгмийн цаг ашиглалтын судалгаа гээд л байсан юм байна л даа. Арван есөн оны түүвэр судалгааны дунд. Тэгвэл энэ арван хорин оны түүвэр судалгааны дунд эдийн засгийн салбаруудын үнийн суурь шинжлэх судалгаа гээд нэртэй ийм судалгаа орж ирж. Тэгэхдээ би зүгээр гол нь асуух гээд байгаа нь энэ хэрэглэгч нь чухам яг хэн юм бэ, хаана, одоо хэрэглэгч нь хэн бэ? Ингээд энэ гэдэг асуулт асууж байна. Хэрэглэгч нь яг хэнд зорьж энэ судалгааг хийж гаргаж байгаа, эсвэл одоо захиалгаар хийдэг юм уу, нэг юмыг хэлж өгөх үү?  Би тэгээд дараа нь тодруулъя.
Ж.Ганбаатар: Гишүүний асуултад хариулъя. Дөрвөн номер.

Б.Батдаваа: Түүвэр судалгаанууд бол тогтмол хийдэг түүвэр судалгаанууд гэж байгаа. Зарим нь болохоороо яг одоо тухайн жилдээ төлөвлөгөөт таван жил тутам ч гэдэг юм уу хийдэг түүвэр судалгаанууд байгаа. Жишээлбэл одоо цаг ашиглалтын түүвэр судалгаа, хөдөө аж ахуйн одоо дэлгэрэнгүй ашиг шимийн судалгаа гэх мэт судалгаанууд болохоороо бид нар суурь одоо жилээ хоёр мянга арван оноор явж байгаа. Одоо энэ жил арван таван он болно. DDP-ийн суурь гээд дагаад одоо хэрэглээний сагсны суурь гээд бүх сууриудаа шинэчилдэг. Энэ сууриудаа шинэчлэхэд шаардлагатай мэдээллүүдийг цуглуулах буюу үзүүлэлтүүдийг гаргаж авахын тулд тухайн жилүүд дээрээ нэмэлт түүвэр судалгаануудыг хийж энэ үзүүлэлтүүдээ гаргаж ирэх үндсэн дээр ингээд үндэсний тооцоонд ашигладаг байгаа. Тэгэхээр жил болгон дээр ингээд өөрчлөгдөөд зарим түүвэр судалгаанууд ороод явдаг. 
Мөн олон улсын байгууллагуудаас болоод төрийн байгууллагуудаас зарим нэг бодлогын хэрэгцээнд шаардлагатай түүр судалгаануудыг бол бас Үндэсний статистик хороонд хандаж одоо хийлгэдэг байгаа. Жишээлбэл одоо олон бүлгийн түүвэр судалгаа, коронавирусийн цар тахлын төрийн албан хаагч тэргүүн шугамд ажиллаж байгаа төрийн албан хаагчдын нөхцөл байдлын судалгаа гэх мэт судалгаануудыг дурдаж болж байна.
Ж.Ганбаатар: Цэрэнпунцаг гишүүн тодруулъя.
Ц.Цэрэнпунцаг: Жишээлбэл манай Байнгын Эдийн засгийн байнгын хороо жишээлбэл захиалга өгөөд одоо дараа жил судалгаа хийлгэе гэвэл ийм судалгаа хийлгэж болох юм байна шүү дээ, тийм үү? Болчихсон. Жишээлбэл Байнгын хорооноос захиалга өгвөл судалгаа хийх үү?
Ж.Ганбаатар: Микрофоноо унтраачих уу. Асуултад хариулъя, дөрвөн номер.
Б.Батдаваа: Эдийн засгийн байнгын хорооноос яг одоо бодлогын шийдвэр гаргалт шаардлагатай судалгаа хийлгэнэ гэвэл үндэсний статистик хийнэ.
Ж.Ганбаатар: Баттөмөр гишүүн асуултаа асууя.
Б.Баттөмөр: Дэлхийн банкнаас гаргасан судалгаагаар Монгол Улс бол тэр тийм, Дэлхийн банкнаас гаргадаг тэр ангиллаар орлогын ангиллаар Монгол Улс зуун хорин дөрөвт эрэмбэлэгдэж дундаас доогуур орлоготой орны тоонд хамаарч байгаа юм. Хүний хөгжлийн индексээр ерэн хоёрт эрэмбэлэгдэж байгаа гэсэн ийм одоо судалгаанууд байгаа юм. Тийм, энэ статистик мэдээ бол гарч байна бид нар бол авч ашигладаг. Тэгээд энэ статистик мэдээн дээрээ шинжилгээ, гол, гол асуудлуудаар, ялангуяа макро эдийн засгийн төлөв байдал, нөхцөл байдал ямар байна, цаашдаа одоо чиг хандлага ямар байна, дэлхийн чиг хандлага юу байна, энэтэй уялдуулаад тодорхой тийм судалгааны ажил, шинжилгээний ажил хийх чиглэлд одоо ямар ажил хийгдэж байна, ямар бодлого баримталж байна гэсэн ийм нэг дэх асуулт байна. 
Хоёр дахь асуудал бол энэ статистик мэдээний ашиглалт ер нь ямар байна вэ? Та нар өөрсдөө гаргасан мэдээнийхээ ашиглалтын талаар хийсэн судалгаа байна уу, үгүй юу? Ялангуяа одоо шийдвэр гаргах түвшинд энэ судалгааны одоо ашиглалт ямар байдаг юм бол? Энэ чиглэлд одоо юу байна гэсэн юм байна. Ямар одоо ажлууд хийгдэж байна, ямар судалгаа байна вэ гэсэн хоёр дахь асуулт байгаа. Гурав дахь асуулт бол энэ статистик ажилд шинжлэх ухаан, технологийн дэвшил хэр зэрэг нэвтэрч байна вэ? Бусад орнуудын чиг хандлага ямар байна, манайх ямар байна. Ялангуяа мэдээллийн технологи, ай ти мэдээллийн технологийн ололт амжилтын нэвтрэлт одоо ямар байна вэ гэсэн ийм гурав дахь асуулт байгаа. Энэ мэдээллийн технологийн энэ гол амжилтыг статистикийн ажилд нэвтрүүлэхэд гадна, дотнын бэлэн программ хангамж авч ашиглаж байна уу, эсвэл өөрсдөө хийж байна уу? Ямар бүтэц байна вэ танайд одоо яг энэ ай ти-ийн чиглэлд. Ямар бүтэц байна энийг цааш…/минут дуусав/

Ж.Ганбаатар: Баттөмөр гишүүн нэг минут сунгаж өгье.

Б.Баттөмөр: Тэгээд энийг хөгжүүлэх чиглэлээр одоо та бүгдийн нэг юу хийж байна гэж. Дараагийн асуудал. Энэ статистик мэдээний мэдээллийг хэрэглэгчдэд зориулсан сургалт гэдэг юм та нар хийж байна уу? Ямар үр дүнтэй, ямар явж байна вэ гэж? Ер нь бол цаашдаа дэлхийн чиг хандлага аль ямар чиглэл рүү явж байна вэ? Энэ чиглэл рүү одоо бид яаж одоо цаашаа ажиллах юм? Яаж одоо бодлого маань одоо яаж явах юм бэ? Энэ чиглэлд одоо та бүгдийн хийж байгаа ажил юу байна вэ? Ийм асуултуудад хариулт авъя.
Ж.Ганбаатар: Гишүүний асуултад хариулъя. Дөрвөн номер.
Б.Баттөмөр: Эрхэм гишүүн Баттөмөр гишүүний асуултад хариулъя. Нэгдүгээрт статистикийн байгууллага шинжилгээ, судалгааны ажилдаа ямар анхаарал хандуулж байна вэ гэдэг дээр хэлэхэд бол манай Үндэсний тооцоо судалгаа шинжилгээний газар байгаа. Энэ дээр бол шинэчлэл судалгааны алба байгаа. Энэ албаа энэ жилээс ер нь бол яг судалгааны ажлууд дээр бол нэлээн түлхүү гүнзгий академик судалгааг бид нар Монголбанк, тэгээд эрдэмтэн профессоруудтай тодорхой сэдвийн хүрээнд бол судалгааны төлөвлөгөө гаргаад ажиллаж байгаа. Тэгэхээр ер нь бол статистикийн байгууллага маань бол зөвхөн статистик тоон мэдээлэл гаргаад орхихгүй, бас учир шалтгааныг нь бас судлаад дэлгэрэнгүй судалгаануудыг бас гаргаад тухайн судлаачийн нэрээр ингээд гаргаад явах нь зүйтэй гэж бодож байгаа. Яагаад вэ гэхээр үндэсний статистикийн хороон дээр асар их баялаг тоон мэдээлэл байдаг. Эндээс судалгаа хийхэд бол бүрэн боломжууд бол байдаг. 
Хоёрдугаарт статистик мэдээллийн ашиглалт ямар байна вэ гэдэг дээр. Манай үндсэн статистикийн мэдээллийн 1212.мн гээд сайт байгаа. Энэ дээр бол яг ip хаягаар нь харахад бол жилдээ долоон зуун мянган хандалт байдаг. Олон нийтээс бол бас бид нар түүвэр судалгаа авсан байгаа. Нийтдээ нэг зургаан мянга орчим хүнээс асуухад бол нийт оролцогчдын жар гаруй хувь нь бол хүссэн мэдээллээ олж чаддаг, үлдсэн хувь нь бол олж чаддаггүй гэдэг тийм үр дүнгүүд гарсан байгаа. Цаашдаа энэ мэдээллийн ашиглалтаа сайжруулах тал дээр бид нар бас төлөвлөгөө гаргаад ашиглаж байгаа, ажиллаж байгаа. Шийдвэр гаргалтад статистикийн ашиглалт ямар байна вэ гэдэг дээр бол би Монголбанкан дээр байхад бол сайн авч ашигладаг байсан. Тэгэхдээ бас дутагдалтай юм юу байсан бэ гэхээрээ илүү нөгөө задгай мэдээлэл гарах нь агрегаталсан байдаг байсан. Тэрийг одоо бас задгай гаргаад ирэх юм бол цаашаа судалгаанд бас шийдвэр гаргалт дээр ашиглахад хялбар болно гэж харж байгаа. Дээрээс нь бас мэдээллүүдийг хооронд нь холбосон байдлаар олон үзүүлэлтүүдээр гаргах юм бол бас шийдвэр гаргалтад илүү дөхөмтэй болно гэж харж байгаа. Энэ дээр бас ажлууд хийгдэж байгаа. Шинжлэх ухааны дэвшилд ай ти-гийн дэвшлийг яаж ашиглаж байна вэ гэдэг дээр ухаалаг засаг төслийн хүрээнд бол яг…/минут дуусав/

Ж.Ганбаатар: Дөрвөн номер нэг минут сунгаж өгье. Асуултад хариулъя.

Б.Батдаваа: Мэдээллийн технологийн хувьд бол ухаалаг, Дэлхийн банкны ухаалаг засаг төслийн хүрээнд бол энэ статистикийн бизнес модель буюу одоо яг шат бүрэн дээр одоо мэдээлэл цуглуулахаас эхлээд хянах, агрегатлах, тэгээд дата сангаа үүсгэх дээр шаардлагатай энэ систем бол үүссэн байгаа. Ерөнхийдөө мэдээллийн технологийн хувьд бид нар ирэх жилүүдэд бол энэ төрийн эх өгөгдөл буюу, төрийн нэгдсэн дата сан үүсгэе гэдэг дээр бол түлхүү анхаарч ажиллая гэж харж байгаа. Сургалтын хувьд бол төрийн байгууллагын ажилчдад хэрэглэгчдэд бол тогтмол сургалтууд ордог байгаа. Тэгэхдээ энэ сургалтыг бол илүү дэлгэрэнгүй болгоод яг нийт системийн оролцогч буюу одоо анхан шатны статистик мэдээллийг гаргаж байгаа яам агентлагуудын улсууд, Их Хурлын Тамгын газрынханд бас сургалтуудыг түлхүү оръё гэж бодож байгаа. Өнгөрсөн долоо хоногоос бол Их Хурлын Тамгын газар дээр сургалт ороод эхэлсэн байгаа. Дэлхий нийтийн чиг хандлага гэх юм бол ерөөсөө энэ захиргааны мэдээллүүдийг төр дээр цуглуулж байгаа. Ашиглаад статистик гаргах юм бол зардал, цаг хугацааны хувьд хэмнэлттэй. Энэ дээр бол ай ти-г ашиглах ёстой гэдэг юм явж байгаа. Дараа нь бол энэ…/минут дуусав/

Ж.Ганбаатар: Баттөмөр гишүүн тодруулах уу, үгүй юу? Дараагийн асуултад хариулахдаа Баттөмөр гишүүний асуултад гүйцээгээд хариулаарай. Булгантуяа гишүүн асуултаа асууя.
Х.Булгантуяа: Нэг ганц, хоёр асуулт асуучихъя. Нөгөө хоёр мянга арван оны зэрэгцүүлэх үнээр тооцож байгаа. Тэгээд хоёр мянга арван таван оны зэрэгцүүлэх үнэд хоёр мянга хорин оны эхний улиралд шилжинэ гэж байсан амжсангүй, чадсангүй. Одоо хорин нэгэн онд шилжинэ гэж байгаа тэр шилжилтийг нэгдүгээрт хэзээ хийх вэ? Одоо хорин он арван оны хороо бид нар одоо ингээд хорин нэгэн онд гарчихсан явж байхад арай жоохон оройтож байна. Арван таван он руугаа шилжих шилжилтээ хурдан хиймээр байна нэгдүгээрт. 
Хоёрдугаарт энэ тогтвортой хөгжлийн зорилгын хэрэгжилтийг дүгнэх шалгуур үзүүлэлтүүд манай дээр бас их тааруухан байгаа. Нийт 244 шалгуур үзүүлэлтээс Монгол Улс нэг зуун гучин хоёр үзүүлэлтийг тооцож байгаа. Танай арван 1212 веб сайт дээр тогтвортой хөгжлийн зорилтын энэ шалгуур үзүүлэлтийг нь бүр dashboard ажиллаж байгаа. Үзүүлэх бүрэн өнгөтөөр үзүүлсэн. Тэгээд энэ дээр энэ тоонууд нь бас хуучин байна. Хамгийн шинэ нь хоёр мянга арван есөн оных, тэгээд арван долоон оных, арван найман оных гэх мэтчилэн ийм тоон үзүүлэлтүүд байна. Тэгээд би зүгээр нэг ингэж бодоод байх юм. Ялангуяа манайхыг бас энэ дэлхийн эдийн засгийн форумаас энэ тэр танай зарим үзүүлэлтүүд бол сайжирч байгаа ч гэсэн дээр нэг үеэс нөгөө үе рүү шилжиж очих байгаль орчны асуудал, өрийн асуудал гэх мэтчилэн эдгээр үзүүлэлтүүд нь их тааруухан байна. Үүн дээрээ одоо улс орон анхаараач гэдэг ийм одоо манайд бас зөвлөмж өгсөн юм байна лээ. 
Тэгээд ингээд харахаар манайх ялангуяа энэ зохистой хэрэглээ, тогтвортой хэрэглээ, үйлдвэрлэлийн бүтцийг бүрдүүлж байгаа байдал дээр аягүй муу. Ингээд дээрээс нь нөгөө цаг уурын өөрчлөлт түүний үр дагавартай тэмцэх чадвар дээр бас их тааруухан. Дээрээс нь нэмээд энэ дэлхийн эко системийг хамгаалах, нөхөн сэргээх, ойг тогтвортой ашиглах, цөлжилттэй тэмцэх гэдэг дээр бас их тааруухан. Ингээд хотжилт хүн амын суурьшил гэдэг энэ дээр ерөнхийдөө бас их тааруухан. Тэгээд ийм байгаад байхад энэ шинэ Засгийн газар бүрдэхэд байдаг юм уу бараг ингээд миний бодлоор бараг л сайд болгоноор одоо нэг юм бараг нэг юм…/минут дуусав/

Ж.Ганбаатар: Тодруулах уу, одоо авах уу минутаа? Дөрвөн номерын микрофон асуултад хариулъя.
Б.Батдаваа: Арван оны суурь үнийг арван таван оны суурь үнэд шилжүүлэх ажлыг одоо энэ хоёрдугаар улиралдаа багтаагаад бид нар хийгээд дуусна гэж зорьж байгаа. Тэгэхээр арван таван оны төсвөөр бол ингээд явчих байх. Тогтвортой хөгжлийн зорилтуудын тэр dashboard дахь мэдээлэл шинэчлэгдээгүй байгааг би эргэж очоод шалгая. Тэгээд энэ талаар бол арга хэмжээ авч танд тэргээ мэдэгдье. Тэр байгаль орчны үзүүлэлтүүд дээр бол энэ дээр бол ажил хийгдэж байгаа үндэсний тооцоон дээр одоо байгаль орчны данс байгуулах ажлууд эхэлсэн байгаа. Ингэснээр одоо яг бид нар байгаль орчноосоо хэчнээн хэмжээний юм авч хэрэглээд байгаа, байгаль орчны нөөц маань ямар байгаа, байгаль орчиндоо эргээд ямар нөлөө үзүүлээд байгаа юм гээд нөгөө үндэсний тооцоотойгоо энэ байгаль орчноо холбох энэ том үзүүлэлтүүд бол гараад явчих юм. Энэ бол 22, 23 оноос бүрэн хэрэгжээд мэдээллүүд статистикууд гараад явчих бол гэж харж байгаа юм.
Ж.Ганбаатар: Булгантуяа гишүүн нэг минут тодруулъя.

Х.Булгантуяа: Иргэд олон нийтэд мэдээлэх 1212.мн аппликэйшн энэ тэр бол гайгүй сайн явж байгаа. Тэгэхээр одоо яг ковидын үед та бүхэн мэдээлэл цуглуулалт салбаруудаасаа аймаг дээр байгаа статистикийн байгууллагуудаасаа мэдээлэл цуглуулалт нь хэр автоматжсан байдаг юм. Цахимжсан байдал нь хэр сайн бэ? Одоо ийм нөхцөл байдал хэрэв үргэлжлэх юм бол та бүхэн мэдээллийн цугларалт сайн байж чадах уу?
Ж.Ганбаатар: Гишүүний асуултад хариулъя нэг минут өгье.
Б.Батдаваа: Мэдээлэл цуглуулалтыг ковидын үед түрүүн нөгөө танилцуулга дээр хэлсэн. Цар тахлын үед бид нар к.к гээд нөгөө юун тэгээд таблет-аар гээд ер нь нөгөө нэг компьютерт суурилсан юу руу шилжээд эхэлчихсэн байгаа. Тэгээд аж ахуйн нэгж жилдээ нэг тавь орчим яг аж ахуйн нэгжээс явахад вебээр одоо боломжтой аж ахуйн нэгжүүдэд нь ороод мэдээлэл өгөх боломжтой болгосон. Өрхүүдээс одоо утсаар компьютерт суурилсан утсаар мэдээллүүдийг авсан. Ерөнхийдөө хөл хорио тогтсон ч гэсэн статистикийн үйл ажиллагаа бол тасралтгүй явах боломжтой байгаа.
Ж.Ганбаатар: Ер нь шинэ даргаас бол хүлээлт их өндөр байгаа. Эдийн засгийн байнгын хорооны гишүүд ялангуяа. Гэхдээ ер нь бол сайн ажиллаж байгаа. Сая бид нар бас очсон. Зөрүүлээд энд ялангуяа энэ төрийн байгууллагууд Статистикийн ерөнхий газрынхаа гаргаж байгаа мэдээ мэдээлэлд одоо итгэдэг тэр тоон мэдээллийг авч ашигладаг байх шаардлагатай. Сая бас Батлут гишүүн ч гэсэн энийг хэллээ. Тэгэхээр энийг бол одоо яг энэ хүлээлтэд хүрч ажиллах ёстой. Батдаваа дарга аа, энэ тоон мэдээллүүд хурдтай байх ёстой, үнэн зөв байх ёстой. Одоо бизнесийн байгууллагууд, хувь хүмүүс, төрийн байгууллагууд бүгдээрээ таны мэдээллийг суурь болгож ашигладаг байх энэ зорилго бол нэгдүгээрт шүү. Тэгээд мэдээж орчин үед тоон мэдээлэл дээр тулгуурлаагүй шийдвэр буруу, сэтгэлийн хөдөлгөөнөөр гэдэг юм уу, өөрийнхөө туршлагад суурилж гаргаж байгаа мэдээллүүд бол өрсөлдөх чадваргүй. Тийм учраас тоон мэдээлэлд тулгуурлаж гаргасан шийдвэр, урт хугацаатай амьтай хөгжил авчирна гэдгийг шат шатандаа ойлгуулах хэрэгтэй байна. 
Төрийн байгууллагууд ялангуяа статистикийнхаа тоон мэдээллийг авч ашигладаг, түүндээ үнэмшдэг ийм одоо соёл буцаад бий болгох хэрэгтэй. Би буцаад гэдгийг бас тодруулж хэлье. Сайн одоо төлөвлөж байсан, сайн хөгжлийг сайн төлөвлөж байсан үе цагууд бид нарт бол байгаа. Тэрийгээ буцаагаад одоо хэрэгжүүлэх, нийгэмд итгэл үнэмшил төрүүлэх, тэгээд л хувийн байгууллагууд ч гэсэн одоо гаднын байгууллагуудаар юм уу, өөр одоо байгууллагуудаар хийлгэж байгаа тэр тоон мэдээлэл, судалгаагаа танай байгууллагаар хийлгэдэг ч юм уу, эсхүл танай байгууллага мэдээллийг авч ашигладаг байх нь нэг номерын зорилго шүү гэдгийг хэлье. Үг хэлэх гишүүд нэрсээ өгөхийг хүсье. Танилцуулгатай холбоотой үг хэлэх гишүүд байна уу? Батлут гишүүнээр тасаллаа, цахимаар байна уу? Даваасүрэн гишүүн. Даваасүрэн гишүүнээр тасаллаа. Батлут гишүүн.

Д.Батлут: Хариултуудыг авлаа. Тэгээд би бас тэр Үндэсний статистикийн газрын ажил сайн болоосой, сайн үр дүн гарч төрийн байгууллагуудын байгууллагуудыг мэдээ мэдээллээр хангасан, цаашлаад бас улс оронд тодорхой өөрчлөлт гарсан, ийм л одоо үр дүн гарах ёстой гэж бодож хүлээж байгаа. Тэгээд яах вэ зүгээр ажил дунд алдаа оноо байна л даа. Тухайлбал бид түрүүн хэлсэн эрүүл мэндийн цахим шилжилттэй холбоотой ажлын хэсэг дээр танилцуулагдаж байгаа мэдээлэл зөрүүтэй байна гэж. Тэгэхээр та одоо зөрүү байхгүй байгаа гэж мэдээлж байх шиг байна. Би бас худлаа хэлээгүй. Тоо баримттай нь хэлж болно. Тэгэхээр цаашлаад энэ асуудлуудыг цэгцлэхийн тулд бас нэлээн сайн ажиллах хэрэгтэй байгаа юм. Анхан шатнаасаа авхуулаад мэдээ мэдээллийг хэрхэн цуглуулдаг юм бэ? Хууль эрх зүйн тогтолцоогоо хэрхэн боловсронгуй болгох юм бэ гээд маш олон мэдээллүүдийг нь цуглуулж үнэн бодитой болгох дээр анхаарч ажиллах хэрэгтэй байгаа. Энд хууль эрх зүйн орчинд нөлөөлнө, тухайн мэдээлэл цуглуулж байгаа арга ажиллагаа нөлөөлнө. 
Цаашлаад мэдээж мэдээллийн эрин зуунд ажиллаж амьдарч байгаа бид бүхэн цахим одоо шилжилттэй холбоотой томоохон өөрчлөлтүүдийг бас хийх ёстой гээд. Ний нуугүй ярихад бид нарт одоо энэ статистикийн мэдээлэл үнэн зөв байснаараа л Монгол Улсын энэ хөгжлийн бодлого зөв орж, зөв одоо тоон үзүүлэлтүүд гарч явах ёстой гэж харж байгаа шүү дээ. Тэгэхээр та бол маш том хүлээлтийн дунд байгаа шүү. Тэгэхээр зарим одоо зүйлүүд дээр саяын гишүүдийн хэлсэн асуусан асуулт, цаашлаад одоо бас хийх ажлууд дээрээ энэ онцгой ач холбогдлоо өгч ажиллаж байгаа ажиллаасай гэж хүсэж байна. Хүний хөгжлийн индекс гэдэг зүйл бол одоо Монгол Улсын хэмжээнд дэлхий, Монгол Улс өөрөө дэлхийн хэмжээнд тодорхой, одоо тоон үзүүлэлтээрээ явж байгаа хэдий ч гэсэн яг үндсэн бааз суурь дээрээ бодит одоо амьдрал дээр ямар байгаа вэ гэдэг дээр нөгөө анализ хийсэн тэр одоо нөхцөл байдлыг зөв тодорхойлж гаргаж ирсэн байх хэрэгтэй юм байгаа юм. Ингэж байж бид нар бодит амьдрал дээр хуулийг хэрэгжүүлдэг хууль, шийдвэр хүчин төгөлдөр үйлчилдэг тэр нөхцөл байдлыг л бий болгоно шүү дээ. 
Тэгэхгүйгээр, зүгээр одоо нэг тоймлосон хэсэгчилсэн судалгааны үр дүнгээр бид нар тодорхойлоод тэр үр дүнгээ тайлагнаад байх юм бол энэ өөрөө бодит үр дүн болохгүй юм. Яг ул суурьтай амьдрал дунд орж мэдээллийг үнэн зөв цуглуулж ингэснийхээ үр дүнг одоо би үр дүнд бид бүхэн цаашлаад хөгжлийнхөө чиг хандлага, чиг баримжаагаа тодорхой болох ёстой гэж одоо харж байна. Энэ дээр одоо бас эргэлт юу санал санаачилгатай ажиллах хэрэгтэй. Мэдээлэл технологийн чиглэлээр ч гэсэн илүү их бодитой ажиллаж, төрийн байгууллагуудын хоорондын мэдээлэл, солилцдог урсгалыг тодорхой болгож, төрийн анхан шатны нэгж дээр одоо ачаалал бага өгөх тал дээр санаа санал санаачилга гаргаж ажиллаарай гэж одоо бас эрхэм танд одоо хүсэж байна. Баярлалаа, амжилт хүсье.
Ж.Ганбаатар: Баярлалаа. Цахимаар Даваасүрэн гишүүн үг хэлнэ.
Ц.Даваасүрэн: Баярлалаа. Би нэг зүйлийг л хэлье гэсэн юм. Танайх ингээд бусад байгууллагуудаас мэдээлэл цуглуулж авч байгаа. Тэгэхээр гол нь нэг анхаарах юм бол энэ мэдээлэл бэлтгэж боловсруулж байгаа аргачлал, энэ ирж байгаа мэдээлэл үнэн зөв байна уу гэдэг дээр их анхаарч ажиллах шаардлагатай юм. Хэрэв энэ дээр учир учир дутагдал байвал та бүхэн энийг нэн яаралтай засаж залруулах хэрэгтэй. Статистикийн төв газар бол Улсын Их Хурлын харьяа байгууллага. Тийм учраас та нарт бол асар том давуу тал байгаа байхгүй юу. Тэр мэдээллийг одоо боловсруулах эрх зүйн орчныг зохицуулъя сайжруулъя гэх юм бол та нар их хурлынхаа бүтцээр дамжуулаад энийг хийх бүрэн боломжтой. Энийгээ сайн ашиглаж ажиллаарай тэр ирж байгаа мэдээллүүдэд бол бас зарим гишүүд хэллээ шүү дээ. Учир дутагдалтай байж магадгүй. Тийм учраас энэ мэдээллийг үнэн зөв болгох чиглэл дээр нь эрх зүйн талаас нь биднээс дэмжлэг гарах юм бол Байнгын хороогоороо дамжаад, тэгээд Их Хурлынхаа бүтцээр тодорхой хуулиудын өөрчлөлтүүдийг бол хийх боломж та нарт байгаа шүү гэдгийг хэлэх гэсэн юм, баярлалаа.
Ж.Ганбаатар: Ганхуяг гишүүн асуултаа асууя цахимаар, үг хэлье.
Х.Ганхуяг:  Сайн байна уу? Энэ өдрийн мэндийг хүргэе. Ер нь бол яах вэ, нэг бид нарын мэдээллийн технологи энэ цахим тооцоолуурт хиймэл оюун ухаанаа яг энэ салбарт ашигладаг болохгүй бол түрүүн яг Булгантуяа гишүүний хэлж байгаа бол үнэн л дээ. Мэдээлэл дандаа хоцорсон байдлаар гарч ирдэг. Ер нь бол одоо дэлхийн бусад ихэнх хөгжингүй орнуудын мэдээлэл яагаад үнэн зөв гардаг, шийдвэр яагаад оновчтой байдаг байгаа онодог вэ гэдэг бол энэ статистикийн тоон үзүүлэлтүүд яг он яг тухайн цагаар ерөөсөө ингээд өөрчлөлтүүдийг гаргаад, гаргаад явуулаад байдагт байдаг л даа. Тухайлбал одоо эдийн засагт ямар нэгэн шийдвэр гарахаар бол эсвэл гаргахаар хэлэлцэж байхад тэр шийдвэр эдийн засагт хэрхэн яаж дуусах вэ гэдэг тухайн үзүүлэлт дээр dashboard-ууд ашиглаж байгаад ингээд тухайн шийдвэрийг ингээд байнга үзүүлж чаддагаараа л шийдвэрүүд нь оновчтой байх боломжийг бүрдүүлж өгдөг. Шийдвэр гаргагч нарт одоо мэдээллийн эх үүсвэр нь болж өгдөг. 
Тийм учраас цаашдаа бол энэ мэдээллийг илүү хурдацтай гаргах үнэн зөв байх талаас нь энэ хиймэл оюун ухаан ашиглах юм уу? Цахим юмнуудаа илүү сайн түлхүү ашиглахгүй бол ерөөсөө л статистикийн руу орохоор хоёр мянга арван есөн онд, хоёр мянга хорин оны нэгдүгээр улирал, хоёрдугаар улирал гээд л тэгээд л цаашаа мэдээлэл байдаггүй л дээ. Тэгэхээр чинь тэндээс хараад бид нар шийдвэр гаргах байтугай одоо Санхүү, эдийн засгийн сургуульд судалгаа хийж байгаа хүмүүс хүртэл одоо тоон үзүүлэлттэй нь тулгуурлаад эдийн засгийн өөрчлөлт, макро эдийн засгийн өөрчлөлтүүдийг гаргах боломж их тааруу гаргадаг. Тиймээс энэ тал дээр нэг анхаарал анхаараад ажиллахыг хүсэж байна. Баярлалаа.

Ж.Ганбаатар: Ганхуяг гишүүнд баярлалаа. Статистикийн салбарын үйл ажиллагааны хоёр мянга хорин оны тайланг хэлэлцэж дууслаа, баярлалаа. Дараагийн асуудалдаа оръё.

Хоёр.Монгол Улсын статистикийн салбарыг хоёр мянга арван долоогоос хоёр мянга хорин онд хөгжүүлэх үндэсний хөтөлбөрийн хэрэгжилтийн тайлан хэлэлцэж эхэлье. 
Тайлангийн танилцуулгыг Үндэсний статистикийн хорооны дарга Батдаваа дарга хийнэ . Дөрвөн номерын микрофон өгье.

Б.Батдаваа: Улсын Их Хурлын эрхэм гишүүддээ энэ өдрийн мэндийг хүргэе. 
Үндэсний статистикийн хорооноос Монгол Улсын статистикийн салбарыг хоёр мянга арван долоогоос хорин онд хөгжүүлэх үндэсний хөтөлбөрийн хэрэгжилтийн дэлгэрэнгүй тайланг өмнө хүргүүлсний дагуу үр дүнг товч танилцуулъя. Улсын Их Хурлын хоёр мянга арван долоон оны гучин наймдугаар тогтоолоор статистикийн салбарыг хоёр мянга арван долоогоос хорин онд хөгжүүлэх үндэсний хөтөлбөрийг зургаан зорилт, хорин таван, зургаан зорилго, хорин таван зорилт, зуун дөчин зургаан хэрэгжих ажлын хамт одоо баталсан байгаа. Үүний дагуу арван долоогоос хорин онд Үндэсний статистикийн хороо хөтөлбөрийн хэрэгжилтийг хангаж ажиллалаа. 
Энэ удаагийн хөтөлбөрийн үед одоо хийсэн томоохон шинэчлэлт ажлуудыг дурдвал одоо дараах ажлуудыг дурдаж болж байна. Нэгдүгээрт Статистикийн тухай хуулийн шинэчилсэн найруулгын төслийг бол боловсруулаад тандалт судалгааны ажлыг бол хийсэн байгаа. Хоёрдугаарт өмнөх асуудлаар хэлэлцэгдсэн Дэлхийн банкны ухаалаг засаг төслийн санхүүжилтээр статистикийн мэдээлэл боловсруулах, одоо бүх бизнес модельд ордог шат болгоныг одоо автоматжуулах ажлыг шийдсэн тийм системийн нэвтрэлтийг бол шийдсэн байгаа. Энэ ажил маань одоо энэ оны нэгдүгээр улирлаас одоо систем нь нэвтрээд орж ирж байгаа. Энэ хэрэгжсэнээр ингээд цаашдаа ингээд цахим шилжилт одоо болох одоо эхлэл тавигдаж байгаа гэж бид нар харж байгаа. 
Дараагийн нэг том ажил юу вэ гэхээр хоёр мянга арван есөн онд Монгол Улс Олон улсын валютын сангийн мэдээлэл тархаалтын тусгай стандартад шилжсэн байгаа. Энэ тусгай стандартад шилжсэнээр болохоороо манай мэдээллийн давтамж, ил тод байдал, мэдээллийн чанарт одоо бусад улсуудтай харьцуулахад энэ стандартад шилжсэн улсуудтай харьцуулах боломжтой болоод ирж байгаа. Энэ хэвээрээ одоо яг хөрөнгө оруулагчдад шаардлагатай, одоо олон улсын валютын сангаас тавьсан энэ мэдээллийн стандартад шилжсэнээрээ хөрөнгө оруулагчид бол шаардлагатай наад захын мэдээллүүд бол ингээд тодорхой давтамж, чанар хугацааны дагуу бол бий болж байгаа гэж харж байгаа. Цахим мэдээллийн сан гээд манай Үндэсний статистикийн хорооны 1212.мн гол санг бол шинэчилсэн байгаа. Энэ сан дээр одоо анхдагч өгөгдөл мета мэдээллийн санг одоо нэмж оруулсан байгаа. Энэ мэдээллийн сангийн шинэчлэлтийг бас бид нар энэ хоёр гуравдугаар энэ оны хоёр, гуравдугаар улирал дээр дахиж хийгээд байршлаар газар зүйн байршлаар сэдэвчилснээр ингээд мэдээллүүдийг хайх бүрэн боломжийг бас оруулахаар ажиллаж байгаа. 
Статистикийн яг үйл ажиллагааны одоо дотоод үзэл ажиллагааны арга аргачлалаа сайжруулах чиглэлээр нийт хорин таван аргачлал тавин гурван заавар, есөн гарын авлагыг бол шинээр боловсруулсан байгаа. Дээрээс нь түрүүн хэлсэн төрийн зарим мэдээллийн санд жишээлбэл НДС, нийгмийн даатгалын сан, боловсролын сан, халамжийн сан гэдэг мэдээллүүдийг Үндэсний статистикийн хороон дээр байдаг үндсэн хүн ам орон сууцны мэдээллийн хүн ам өрхийн мэдээллийн сан, бизнес регистрийн сангуудтай холбоотой зарим нэг мэдээллүүдийг одоо төрийн сангийн мэдээлэл, төр дээр үүссэн сангуудын мэдээллийг холбох замаар гаргах боломжуудыг бол хийсэн байгаа. Хөтөлбөрийн хугацаанд бол төлөвлөгдсөн нийт дөрвөн тооллого, арван долоон судалгааг бол хөтөлбөрийн хугацаанд яг бүрэн зохион байгуулж хийсэн байгаа. Тухайлбал хүн ам орон сууцны, хүн ам, орон сууцны тооллого, мал тэжээмэл, амьтдын тооллого, байшин, орон сууцны тооллого болон хөдөө аж ахуйн завсрын тооллого гэх мэт тооллогуудыг бол дурдаж болж байна. 
Статистикийн мэдээллээ одоо шинэ дэвшилтэт технологийг бол ашиглаж эхэллээ. Түрүүн хэлсэн цар тахлын үед одоо статистикийн үйл ажиллагаа тасралтгүй явах боломжуудыг хангасан к.к гээд одоо энэ компьютерт суурилсан телефон цахим хуудас, санал асуулгын энэ системүүдийг бол бид нар үйл ажиллагаандаа авч ашиглаж эхэлсэн байгаа. Хүний нөөцөө мэргэшүүлэх чиглэл дээр бол мэдээж сургалтын ажлуудыг ор тогтмол явуулж байгаа. Мөн ерөнхий боловсролын сурагчдын статистик мэдээллийг одоо унших, одоо мэдэх тэр байдлыг сайжруулах чиглэлээр сургалтын хөтөлбөрт тодорхой зүйлсийг оруулахаар одоо шийдвэрүүд гарсан байгаа. Дараад нь түрүүн хэлсэн тогтвортой хөгжлийн зорилтуудыг одоо нийт хоёр зуун дөчин дөрвөн шалгуур үзүүлэлтүүдээс зуун гучин хоёрыг бол энэ хөтөлбөр хэрэгжих хугацаанд одоо тооцож гаргах боломжтой боллоо. 
Бид нар дараагийн хөтөлбөрийн хугацаанд одоо нэмж одоо гуч гаруй зүйлс, үзүүлэлтүүдийг бас тооцож гаргахаар бол төлөвлөөд ажиллаж байгаа. Ингээд ирэх жилүүдэд бол хорин нэгээс хорин таван оны гээд үндэсний одоо энэ статистикийн салбарыг хөгжүүлэх дөрөв дэх удаагийн хөтөлбөрийн төслийг бид нар боловсруулж ажиллаж байгаа. Удахгүй одоо Улсын Их Хурал, Эдийн засгийн байнгын хороондоо танилцуулж, энэ чиглэлээрээ санал аваад батлуулах ажлаа эхлүүлэхээр төлөвлөж байгаа. Тэгээд бидний боловсруулсан Монгол Улсын статистикийн салбарыг хоёр мянга арван долоогоос хорин онд хөгжүүлэх үндэсний хөтөлбөртэй танилцсан Улсын Их Хурлын эрхэм гишүүдэд талархал илэрхийлье. Баярлалаа.

Ж.Ганбаатар: Баярлалаа. Танилцуулгатай холбоотой асуулттай Байнгын хорооны гишүүд нэрсээ өгөхийг хүсье. Цахимаар байна уу? Цэрэнпунцаг гишүүнээр тасаллаа. Баттөмөр гишүүнээр тасаллаа. Чинзориг гишүүн асуулт асууя.
С.Чинзориг: Статистикийн үндэсний хороо бас сүүлийн үед нэлээн бас бэхжээд байгаа юм. Өөрсдөө бол бичээд байх шиг байгаа юм. Тэндээ боловсон хүчин чадавхжаад, техник, тоног төхөөрөмжийн бас хангамж хүртээмж нь сайжраад бас нэг үе юм бодвол бэхжээд л байгаа юм. Гэхдээ бас нэг итгэл үнэмшил муутай юмнууд бас байгаад байгаа юм. Би буруу ойлгоод байж ч магадгүй шүү. Статистик мэдээллийг бол танай байгууллага бие дааж хараат бусаар гаргана гээд. Би бол тэгж ойлгодог. Гэтэл одоо та бүхний гаргаад байгаа наад статистик мэдээллээ олон нийтэд танилцуулаад байгаа мэдээллийг чинь яг одоо үнэн тоонууд хэлээрэй. Хэдэн хувийг нь хувь нь буюу хэчнээн үзүүлэлтийг нь яг харьяалсан асуудал хариуцсан төрийн захиргааны төв байгууллагуудаар нь гаргаад танайх одоо нэгдсэн статистик, мэдээлэл үзүүлэлт болгож зарлаад байна вэ гэдгийг нэг надад тоо хэлээч. 
Би бол та бүхний гаргаж байгаа наад статистикийн мэдээлэл яг одоо тийм хараат бусаар байж чадаж байна уу гэвэл би жоохон эргэлздэг юм. Төрийн захиргааны төв байгууллагуудын гаргаж байгаа мэдээллийг сангаас мэдээллийг санг сангаас нь аваад та бүхэн Үндэсний статистикийн газрын нэгдсэн одоо үзүүлэлт болгоод тайлагнаад байгаа байхгүй юу. Тэгээд тэр чинь нөгөө хараат бусаар одоо байна гэдэг тэр одоо зарчим чинь алдагдаад байгаа юм биш биз дээ. Түүнээсээ болоод наад мэдээллийн үнэн бодитой байдал чинь алдагдаад байгаа юм биш үү гэж би бол тэгж их нэлээн эргэлзээтэй байдаг. Энэ Дэмбэрэл дарга бол насаараа л одоо ажиллаж байгааг мэдэж л байгаа байх. Тэгэхээр тийм одоо тоог яг нэг бодит тоо хэлээч надад. Яг үндэсний хэмжээгээр одоо олон нийтэд зарлаад байгаа статистик мэдээ үзүүлэлтүүдийг тэдэн хувийг нь бид нар өөрсдөө бие дааж гаргаж байгаа юм. Тэдэн хувь буюу тэдэн үзүүлэлтийг нь яг одоо тухайн хариуцсан төрийн захиргааны төв байгууллагаас нь мэдээллийг нь аваад бид нар статистикийн мэдээлэл болгож гаргаж байгаа юм гээд яг нэг бодитой мэдээллээ нэг хэлье. Тийм яг одоо тоо тодорхой тоо хэлмээр байна. Тэрийг би…/минут дуусав/

Ж.Ганбаатар: Дөрвөн номерын микрофон хариулъя. Тэр хараат бус гэдэг дээр маш сайн юу яагаарай. Ер нь тэгээд хараат байгаад байх юм бол тоон мэдээлэл худлаа гарна шүү дээ. Үнэмшилгүй болно, хүн итгэхгүй болно. Тэгээд хүн авч ашиглахаа болино, энийг бас одоо нөгөө танай дээр очихдоо гишүүн болгон бас хэлсэн. Тэрийг бас Чинзориг гишүүн яаж асуулаа. Тэгээд хариулъя, дөрвөн номерын микрофон.
Б.Батдаваа: Эрхэм гишүүн Чинзориг гишүүний асуултад хариулъя. Яг зуун хувь захиргааны мэдээлэл дээр одоо тулгуурлаад статистикийн мэдээлэл бол гарахгүй байгаа. Түрүүн арван ес, хорин оны тайлан дээр дурдсан. Жилдээ бид нар тавин дөрвөн мянга орчим аж ахуйн нэгж байгууллага, гучин долоон мянган өрхөөс одоо мэдээлэл цуглуулж нийгэм, эдийн засгийн үзүүлэлтүүдээ гаргаж байгаа. Давхар бас захиргааны мэдээллүүдээр тодорхой үзүүлэлтүүдийг гарч байгаа. Тэгэхээр яагаад заавал нэмж одоо тооллого, түүвэр судалгаа их хэмжээний зардал гаргаад явуулаад байна вэ гэхээр бид нар захиргааны мэдээллүүдээ давхар бас энүүгээр тоолох, түүвэрлэсэн судалгаагаар уялдаа холбоог нь шалгаж явж байгаа. Зарим одоо жишээлбэл бүртгэлтэй ажилгүй иргэдийн тоо гэх мэт захиргааны мэдээллүүд дээр бол бас асуудлууд байгаа. Энэ дээр одоо жишээлбэл хорин онд хорин нэгэн оны хоёрдугаар сарын байдлаар гэхэд бүртгэлтэй ажилгүйчүүдийн тоо одоо таван мянгаар буурчихсан байх жишээтэй өмнөх оноос ковидын үед гээд ийм асуудлууд байгаа. 
Захиргааны мэдээллийн чанар дээр бол бид нар бол цаашдаа бол анхаарч ажиллана. Тэгэхдээ энэ захиргааны мэдээллийг баталгаажуулж одоо гаргах дээр энэ түүвэр судалгаа тооллогоор давхар одоо уялдаа холбоог нь хангаж явдаг байгаа. Тэгээд яг  нийт мэдээллийн маань хэдэн хувь нь захиргааны мэдээлэл, хэдэн хувь нь одоо статистикийн хорооны түүвэр судалгаа тооллогоор үндэсжиж байна гэдэг тоо юм надад байхгүй байна. Бид танд эргээд энэ тоог гаргачхаад мэдэгдье.
Ж.Ганбаатар: Чинзориг гишүүн нэг минут тодруулъя. Тэгэхээр миний эргэлзээ үндсэндээ л бодитой л байна л даа. Яг одоо танайхны гаргаад байгаа энэ статистик мэдээлэл, олон нийтэд зарлаад байгаа мэдээллийг чинь хэдэн хувь нь та нар өөрсдийн бие даагаад гаргаад байгаа юм бэ? Хэчнээн үзүүлэлт юм бэ? Хэчнээн үзүүлэлтийг нь буюу хэдэн хувийг нь тэр асуудал хариуцсан төрийн захиргааны байгууллагуудаар нь мэдээллийг нь одоо үндэслэж аваад нэгтгэж та бүхэн статистик үзүүлэлт болгож гаргаад зарлаад байна вэ гэдгийг чинь би харин асуугаад байна шүү дээ. Тэгэхлээр бол тийм юм байгаа гээд байна. Тэгэхээр наадах чинь бол яг одоо статистик мэдээлэл үнэн бодитой, хараат бусаар гарч чадаж байгаа гэхэд бол маш их одоо эргэлзээ байгаад байгаа байхгүй юу. Тэгээд тэрийгээ та бүхэн яг тодорхой тоо хэлье л дээ, юуг нь нуугаад байгаа юм. Яг тэдэн хувийг нь бид нар гаргаж чадаж байгаа. Тэдэн үзэлтийг нь, тэдэн хувийг нь бид нар хүч хүрэхгүй байгаа. Яг одоо бид нар төрийн захиргааны төв байгууллагаар нь мэдээ дээр нь нэгтгээд танилцуулж байгаа гэдгээ үнэнээ хэл дээ. Тэгээд наадахаа цаашаа яах вэ гэдгээ ярих хэрэгтэй шүү дээ. Тэгээд ингээд дараа хэлье гээд байгаа юм. Би дараа чамаас тэрийг сонсъё яах юм бэ наадхыг чинь.

Ж.Ганбаатар: Дөрвөн номерын микрофон тодруулсанд хариулъя.
Б.Батдаваа: Эдийн засгийн үзүүлэлтүүд бол яг Үндэсний статистикийн хорооны өөрийн цуглуулсан мэдээллүүдээр байгаа, түрүүн хэлсэн тавин дөрвөн мянган аж ахуйн нэгж байгууллагаас цуглуулж байгаа, салбарын статистикийн мэдээллүүд бүгд гарч байгаа. Ажил, ажиллах хүчний судалгаа, өрхийн нийгэм, эдийн засгийн судалгаа бол Үндэсний статистикийн хорооны өөрийн одоо цуглуулдаг энэ түүвэр судалгаанууд байгаа. Яг захиргааны мэдээлэл дээр үндэслэсэн мэдээллүүд юу байна вэ гэхээр гэмт хэрэг, түрүүн хэлсэн бүртгэлтэй ажилгүйчүүд гээд яг нийгмийн тэр салбарласан эрүүл мэнд, өвчлөл гэх мэт тийм мэдээллүүд бол захиргааны мэдээлэл дээр үндэслэж гаргаж байгаа. Тийм над дээр одоо яг бэлэн тоо байхгүй байна. Би эргээд шалгачхаад танд мэдэгдье.

Ж.Ганбаатар: Цэрэнпунцаг гишүүн асуултаа асууя.

Ц.Цэрэнпунцаг: Энэ Батдаваа дарга шинэ. Тэгэхээр Дэмбэрэл даргаас асуухад нь л зүйтэй юм болов уу? Энэ хөтөлбөр үндэсний хөтөлбөрт чинь одоо арван долоогоос хорин онд хөгжүүлэх энэ хөтөлбөр хэрэгжсэн байна. Тэгээд та бүхэн тайлан тавьж байна тийм ээ, тэгээд энэ зургаан чиглэлтэй, тэгээд үндсэн зорилго бол хорин таван зорилт тавиад зуун дөчин зургаан арга хэмжээ авч хэрэгжүүлэхээс энэ бол ерэн найман хувьтай буюу зуун дөчин зургаа нь хэрэгжчихсэн явж байгаа юм байна. Тав нь одоо хэрэгжиж байгаа юм байна, нийт зуун дөчин нэг нь хэрэгжчихсэн. Тэгэхээр зэрэг ингээд энэ зургаан чиглэл дээр ингээд энэ арга хэмжээнүүд авч энэ дөрвөн жил энэ үндэсний хөтөлбөр хэрэгжсэнээр яг энэ чиглэл чиглэл дээрээ зүгээр нэг, нэг жишээ аваад шууд тодорхой нэг үр дүнг нь нэг товчхон бид нарт хэлж өг. Одоо жишээлбэл нэгдүгээр чиглэл дээр бол энэ зургаан зорилт, зургаан зорилт байна. Энэ зорилт болгон тэр одоо цаг бага байгаа учраас бол амжихгүй. Тийм учраас нэг, нэг гол, гол энэ үндсэн энэ хөтөлбөр хэрэгжсэнээр ийм, ийм үр дүн гарсан юм гээд энэ зургаан чиглэл дээр нь тус бүрд нь товч тодорхой бид нарт нэг тодорхой үр дүнгийн ямар өөрчлөлтүүд гарсан юм. Эерэг гарсан юм уу, сөрөг хүлээж байсан тэр үр дүн гарсан уу? Тэрэндээ хүрсэн үү, хүрээгүй юм уу, энийг нэг хэлээд өгөх үү. Дэмбэрэл дарга аа.
Ж.Ганбаатар: Гишүүний асуултад хариулъя. Дөрвөн номер.
А.Дэмбэрэл: Асуулт тодорхой. Хөтөлбөрийн тийм хөтөлбөр…/үг тасрав/

С.Чинзориг: Ажлын хэсгийн микрофон долоон номер. Байгаа юм байна. Дэмбэрэл дарга.

А.Дэмбэрэл: Хөтөлбөрийн хэрэгжилт дээр бол зорилго төсөл дээр гол хийгдсэн ажлууд бол тэд эхний нэгдүгээр зорилгын хувьд бол тэр Үндэсний статистикийн тухай хуульд өөрчлөлт оруулах үзэл баримтлал тэгээд тандах судалгааг хийсэн ийм гол үр дүнтэй байгаа. Хүний нөөцийн чадавхыг бэхжүүлэх чиглэлээр бас нэлээд сургалт хэрэглэгч рүү хандсан тодорхой сургалтууд хийсэн байгаа. Яам мэдээллийн технологийн чиглэлээр бол яамнуудад одоо мэдээллийг санд холбох, уялдуулах, энэ чиглэлээр бас нэлээн ажилласан. Заавар чиглэл зүйл зөвлөмж өгөх гэсэн ажил байгаа. Өөр нэг гол ажил бол тэр статистик үйлдвэрлэлийн систем гээд л энэ шинэ систем, нөгөө ухаалаг засаг төслийн хүрээн хэрэгжүүлж бодитой үр дүн гарсан. Өөр нэг чухал ажил бол энэ stg-ийн үзүүлэлтүүдийг гаргахад байгаль орчин, эдийн засгийн данс гэж юмыг байгуулсан. Энэ нь бол бас stg-ийн үзүүлэлтүүдийг гаргахад нэлээн бодитой хувь нэмрээ оруулж хийгдсэн ажлууд байгаа. 
Орон нутгийн мэдээллийг бас цуглуулалтыг боловсронгуй болгох чиглэлээр бол бас мэдээлэл технологийн шинэ арга хэрэгслүүдийг бол ашиглаж эхэлсэн. Ийм юмнууд байгаа. Сургалтын хувьд бол тэр ерөнхий боловсролын сургууль юунд бол статистикийн хөтөлбөрийг оруулж, одоо ингээд жил болгон ингэж явж байгаа нь бол бас мэдлэгийг түгээх чиглэл гээд тодорхой ахиц гарсан. Ийм ажил байж байгаа. Тэгээд түрүүн Батдаваа даргын юунд их танилцуулга дээр нэлээн тодорхой зарим зүйлүүд энд хэлсэн учраас давтах шаардлагагүй болов уу гэж бодож байна. Анхаарал тавьсанд баярлалаа.
Ж.Ганбаатар: Цэрэнпунцаг гишүүнд нэг минут өгье.
Ц.Цэрэнпунцаг: Яах вэ дараа энэ бас бид нар эргээд энэ юмыг нь сайн харъя. Зүгээр яг үр дүнг нь бол одоо яг яаж гарсан юм, ямар үр дүнгүүд гарсан юм гээд тодорхой бас Дэмбэрэл даргаа та хэлж чадахгүй байна шүү. Энэ дөрвөн жилийн хөтөлбөр гээд энэ чинь нэлээн л нүсэр ажил хийгдсэн юм шиг байна шүү дээ. Энэ тоон үзүүлэлтийг нь харахад бол. Тэгээд тайлан болохоор зэрэг энэ тоо юмаар ирдэг. Тэгээд үр дүн нь бол ямар гарч байгааг нь бид нар одоо бас нэг ийм юутай тоймтой юм сонсмоор л байгаа юм. Тэгэхлээр Батдаваа дарга цаашлаад дахиж ийм хөтөлбөр хэрэгжүүлэх юм уу, энэ үр ажлынхаа үр дүнгээ дүгнээд ахиж юу гэж бодож байгаа юм бэ? Энэ хөтөлбөрийг өөр одоо шинэ ажил авсан хүн үр дүнтэй болсон гэж бодож байгаа юм уу? Ер нь дахиад энэ цаашлаад энийг дахиад сайжруулаад ахиад хөтөлбөр боловсруулж хэрэгжүүлэх юм уу? Энэ дээр нь энэ ажлыг нь уялдаад төгөлдөржүүлээд энэ үр дүнг нь үзээд цаашаа явахад боломжтой юм уу Батдаваа даргаа.

С.Чинзориг: Ажлын хэсэг долоон номер Батдаваа хариулах юм уу дөрвөн номерын микрофоныг өгье. Дөрвөн номер. 
Б.Батдаваа: Эрхэм гишүүн Цэрэнпунцаг гишүүний асуултад хариулъя. Арван долоогоос хорин онд хэрэгжсэн үндэсний хөтөлбөрийн яг гол одоо томоохон ажлууд гэх юм бол түрүүн хэлсэн нөгөө статистикийн процессын бүх үйл ажиллагааг автоматжуулах энэ систем бол одоо энэ оны нэгдүгээр улирал нэвтэрч байгаа. Энийг Дэлхийн банкны ухаалаг засаг төслийн хүрээнд оруулсан. Хоёрдугаарт нь энэ Олон улсын валютын сангийн мэдээлэл тархах тусгай стандартад шилжсэн энэ ажил байгаа. Энэ бол бас мэдээллийг тодорхой давтамжтай болгох, хамрах хүрээг нь сайжруулах, чанарыг нь сайжруулах гээд энэ ажил. Энэ бол яг хөрөнгө оруулагч талдаа манай улсын мэдээллийг бусад улсын мэдээлэлтэй харьцуулахад бол нэлээн тийм боломжтой болгосон. Ийм ажил байгаа. Гурав дахь нь одоо энэ сая энэ цар тахлын үед үр дүн гарлаа. Энэ к.к.к гээд энэ компьютерт суурилсан байдлаар мэдээлэл цуглуулах энэ аргачлал маань ингээд манай статистикийн хорооны үйл ажиллагааг тасралтгүй явуулахад бол бас ихээхэн хувь нэмрээ оруулсан.
С.Чинзориг: Минут дуусчихлаа даа. Гишүүд асуулт асууж хариулт авч дууслаа. Танилцуулгатай холбогдуулж үг хэлэх юм уу энэ чинь. Үг хэлэх гишүүн байна уу? Баттөмөр гишүүнээр тасаллаа. Баттөмөр гишүүний микрофоныг өгье. Цахимаар хүн байхгүй юу?

Б.Баттөмөр: Монгол Улсын статистикийн салбарыг хоёр мянга арван долоогоос хорин онд хөгжүүлэх хөтөлбөр одоо хэрэгжиж дууссан. Зуун дөчин долоон асуудал төлөвлөөд зуун дөчин нэг нь биелж тав нь бол хэрэгжиж байгаа. Ерэн найм аравны есөн хувийн гүйцэтгэлтэй гэсэн ийм статистикийг Улсын Их Хуралд танилцуулж байна л даа. Тэр нь хэрэгжилт бол их өндөр байна. Хэрэгжилтийн түвшин өндөр байгаа учраас манай статистикийн салбарын ажил их сайн болсон. Их өндөр түвшинд одоо үйл ажиллагаа нь зохион байгуулагдаж байгаа гэсэн ийм итгэл хүлээлт одоо байна л даа. Тэгэхдээ яг бодит байдал дээрээ ямар байна даа, бодит байдал дээрээ ямар байна, энийг эргэж үзэх шаардлагатай гэсэн ийм зүйлийг яаж байгаа юм. Авах мэдээлэл, тараах мэдээлэл маань бол үнэн зөв байх ёстой. Мэдээллийг одоо бүрэн гаргах хэрэгтэй. Дутуу гаргаж болохгүй. Дутуу гаргахаар тэр хэмжээгээр бол тодорхой тоон үзүүлэлтүүд хасагддаг, дарагддаг. Энэнээс болоод буруу мэдээлэл очдог, буруу шийдвэр гардаг ийм л одоо учиртай л даа. 
Орчин үеийн энэ бүх ажил бол үндсэндээ цахим хэлбэрт шилжиж байгаа юм. Тэгэхээр Монголын статистикийн байгууллагын ажил бол цахим хэлбэрт шилжих ёстой. Энийг яах юм, зүгээр дэлхийд хүлээн зөвшөөрөгдсөн компаниудын одоо программ хангамжийг худалдаж авах уу? Эсвэл одоо өөрсдөө хийх үү? Өөрийн орны онцлогтоо тохируулаад өөрсдөө хийх чухал, тэр шаардлагатай гол, гол зүйлүүдийг нь бол авах ч юм уу, ийм хэлбэрээр бодлогоо гаргах нь зөв байх гэж. Мэдээллийн технологийг нь одоо баг ажиллах шаардлагатай. Сүлжээ хариуцсан, техникээ хариуцсан ингээд ерөөсөө программ хангамжаа хариуцсан ийм баг бол ажиллах шаардлагатай гэж би ингэж үзэж байгаа юм. 
Дараагийн асуудлыг энэ статистикийн байгууллагын бүтэц, зохион байгуулалтыг боловсронгуй болгох асуудал их чухал. Энэ орчин үеийн чиг хандлагатайгаа уялдуулж энийг зохион байгуулах, ийм шаардлагатай дэвшилтэт технологийг нэвтрүүлэх, мэдээллийн дэвшилтэт технологийг нэвтрүүлэх асуудал бол онцгой ач холбогдолтой байж байгаа. Статистикийн үйл ажиллагааг боловсронгуй болгох чиглэлд бас сайн ажиллах ийм шаардлага байна. Статистикийн салбарын хууль одоо боловсруулагдаж байгаа гэж байгаа гэж би одоо ийм мэдээлэл авсан. Энэ хуулийг ойрын хугацаанд өргөн барьж, шинэчилсэн найруулгын одоо батлуулах шаардлагатай. Энэ маань дэлхийн чиг хандлагатайгаа нийцэж уялдаж ингэж явах ийм шаардлага бол гарцаа байхгүй байна. Хамгийн гол юм бол статистикийн салбарын гаргаж байгаа бүтээгдэхүүн бол мэдээ мэдээлэл…/минут дуусав/

Ж.Ганбаатар: Гишүүд үг хэлж дууслаа. Тэгээд Монгол Улсын статистикийн салбарыг хоёр мянга арван долоогоос хоёр мянга хорин онд хөгжүүлэх үндэсний хөтөлбөрийн хэрэгжилтийн тайланг хэлэлцэж дууслаа. Баярлалаа. Ажлын хэсэгт баярлалаа. Дараагийн асуудалдаа оръё.

Гурав.Даян дэлхийн, дараагийн асуудалдаа оръё. Энийгээ уншаад танилцуулчихсан учраас энэ урт юмыг дахиад яах вэ.

Ажлын хэсгийг оруулъя. Хэлэлцээрийн төслийн талаарх төсөл санаачлагчийн танилцуулгыг Байгаль орчин, аялал жуулчлалын сайд Уртнасан сайд хийнэ. Таван номерын микрофон өгье. Суудлаа солиод суучих даа. Дөрвөн номерын микрофон өгье. Дөрвөөс өөр ажиллахгүй байгаа юм уу? 
Н.Уртнасан: Байнгын хорооны дарга, эрхэм гишүүд ээ, 
Даян дэлхийн ногоон хөгжлийн институт нь дэлхийн улс орнуудад ногоон эдийн засаг, тогтвортой хөгжлийн бодлогыг хэрэгжүүлэхэд дэмжлэг үзүүлэх зорилготой хоёр мянга арван хоёр онд байгуулагдсан. Монгол Улс хоёр мянга арван гурван онд уг Засгийн газар хоорондын олон улсын байгууллагад гишүүнээр элссэн, хоёр мянга арван дөрвөн оноос эхлэн Монгол Улсад үйл ажиллагаа явуулж байгаа боловч Засгийн газар хоорондын гэрээгээр хэрэгждэг олон улсын байгууллагын жишигт нийцүүлэн, тус байгууллагын эрх зүйн статус, дархан эрхийг баталгаажуулах шаардлагатай байгаа юм. 
Даян дэлхийн ногоон хөгжлийн институт нь Монгол Улсад хоёр мянга арван дөрвөн оноос хойш үйл ажиллагаа явуулж, нийт долоон сая долларын төсөл, хөтөлбөр хэрэгжүүлсэн байна. Монгол Улсын Засгийн газар Даян дэлхийн ногоон хөгжлийн институттэй, эрх зүйн статус, дархан эрхийн хэлэлцээр байгуулснаар хэд хэдэн чухал ач холбогдолтой юм. Үүнд Монгол Улсад жилд оруулах санхүүжилтийн хэмжээ нэмэгдэж, Монгол Улсын Засгийн газрын үйл ажиллагааны хөтөлбөрт туссан ногоон хөгжлийн зорилтуудыг хангахад бодит дэмжлэг болох юм. Засгийн газарт дэмжлэг үзүүлэх төсөл, хөтөлбөрүүд нь буцалтгүй тусламжаар хэрэгжих учраас эргэн төлөгдөх нөхцөлтэй урт, богино хугацааны зээлийн адил эдийн засгийн үүрэг, ачаалал өгөхгүй байх давуу талтай болно. 
Хэлэлцээр ба байгуулснаар Монгол Улсын Засгийн газраас тус байгууллагын удирдах түвшинд сонгох, сонгогдох эрх зүйн боломж бүрдэнэ. Ингэснээр Монгол Улсад олон улсын санхүүгийн байгууллагаас ногоон хөрөнгө оруулалт, буцалтгүй тусламж нэмэгдүүлэх, төр хувийн хэвшлийн хамтын ажиллагааг дэмжин хөгжүүлэхэд чухал ач холбогдолтой гэж үзэж байна. Хэлэлцээр байгуулах тухай асуудлыг Засгийн газрын хоёр мянга хорин нэгэн оны гуравдугаар сарын арван долооны өдрийн хуралдаанаар хэлэлцэн дэмжиж, Улсын Их Хурлын холбогдох Байнгын хороонд хүргүүлэн зөвшилцөхөөр тогтсоны дагуу Байнгын хорооны хуралдаанд хэлэлцүүлж байна. Асуудлыг хэлэлцэн шийдвэрлэж өгнө үү. Анхаарал тавьсанд баярлалаа.
Ж.Ганбаатар: Эдийн засгийн байнгын хороогоор асуудлыг хэлэлцэхдээ хоёр, гурав хоногийн өмнө уул нь танилцуулдаг юм шүү. Байнгын хороонд асуудлыг оруулах, бэлтгэх энэ үүрэг нь надад байдаг. Тэгээд яамныхан энийг хойшдоо анхаарч ажиллаарай гэдгийг бас хэлье. Ажлын хэсгийг танилцуулъя. Уртнасан сайд түрүүн хэлсэн. Цэрэндоржийн Батбаяр Байгаль орчин, аялал жуулчлалын дэд сайд яамны, Алтангэрэлийн Энхбат Байгаль орчин, аялал жуулчлалын яамны Уур амьсгал, өөрчлөлтийн газрын дарга, Мандахбилэг Гадаад харилцааны яамны Олон улсын гэрээ эрх зүйн газрын зөвлөх, М.Туяа зөвлөх, Энхбаярын Баярмаа мэргэжилтэн гэсэн энэ хүмүүс байна. Танилцуулгатай холбоотой асуулттай Байнгын хорооны гишүүд нэрсээ өгөхийг хүсье. Би бас нэрээ өгч байгаа. Чинзориг гишүү, Булгантуяа гишүүнээр тасаллаа, цахимаар байна уу? Ганхуяг гишүүн цахимаар асуух юм байна. Чинзориг гишүүн асуултаа асууя.
С.Чинзориг: Энэ Даян дэлхийн ногоон хөгжлийн институт гэдэг чинь ямар статустай байгууллага юм бэ? НҮБ-ын төрөлжсөн байгууллагууд юм уу, Нэгдсэн Үндэстний Байгууллагын системийн байгууллага юм уу? Үгүй бол зүгээр олон улсын одоо төсөл юм уу, энэ статусыг  тодорхой хэлж өгөөч та бүхэн юу гэж ойлгож байгаа юм нэгдүгээрт. Хоёр дахь асуудал нь манайд одоо төсөл хэрэгжүүлж байгаа бол тэд тэргүүн нь, дипломат эрх дарх эдлээд, тэгээд л одоо татвар хураамжаас чөлөөлөгдөөд байна гэдэг асуудал энэ чинь манай улсын хууль тогтоомжтой нийцэж байгаа юм уу, үгүй юм уу. Яагаад нэг одоо төсөл дээр ийм давуу эрх одоо олгож байгаа юм. Наад одоо институтүүд гээд байгаа чинь өөрөө тэгээд НҮБ-ын системийн байгууллага гэж ойлгох юм уу? Юу гэж ойлгож та бүхэн ийм асуудал оруулж ирж байгаа юм. Хэрэв ингээд нэг одоо НҮБ-ын хэрэгжих нэг төсөл дээр ийм давуу эрх олгоод байх юм бол, цаашдаа энэ манайд хэрэгжиж байгаа бүх л одоо төслүүд чинь удирдлагууд нь одоо дипломат, эрх ямба эдэлнэ ч гэдэг юм уу, татвар хураамжаас одоо чөлөөлөгдөнө ч гэдэг юм уу гээд ийм одоо асуудал үүснэ шүү дээ. 
Тэнд одоо ажиллаж байгаа Монгол одоо ажилтан байх юм бол Засгийн газраас одоо хэрэгжүүлж байгаа манай хуулийн хүрээнд нийгмийн хамгааллын арга хэмжээ хэмжээнд хамрагдахгүй энэ тэр гээд ийм юм ороод ирэх юм л даа. Тэгээд би гайхаад байгаа юм. Наад одоо байгууллага чинь байгууллага юм уу, төсөл хэрэгжих гээд байгаа юм уу, байгууллага юм уу? Байгууллага бол өөрийнх нь статус нь юу юм бэ? НҮБ-ын одоо системийн байгууллага гэж үзэх юм уу, үзэхгүй юм уу? Тэрийг нь та бүхэн тодорхой нэг тайлбар ойлголт өгөөч.
Ж.Ганбаатар: Хэн хариулах вэ? Эхлээд сайд хариулсан нь зөв л дөө. Дараа нь би нэг номерын микрофон тодруулъя болох байх. Дөрвөн номерын микрофон хариулъя.

Н.Уртнасан: Даян дэлхийн ногоон хөгжлийн институт нь хоёр мянга арван хоёр оны зургаадугаар сарын хорины өдөр Даян дэлхийн ногоон хөгжлийн институт үүсгэн байгуулах тухай Засгийн газрын хоорондын хэлэлцээрийн дагуу үүсгэн байгуулагдсан. Олон улсын Засгийн газар хоорондын байгууллага гэсэн ийм статустай. Одоогоор бол гучин найман улс гишүүнээр ажиллаж, дал гаруй улсад төсөл хөтөлбөр хэрэгжүүлж байгаа. Гол үйл ажиллагааны чиглэл нь бол ногоон хөгжлийг дэмжигч, ногоон хөрөнгө оруулалтыг дэмжигч олон улсын байгууллагуудын одоо тэргүүлэгч байгууллага гэж үздэг. Нэгдсэн Үндэстний Байгууллагын ерөнхий ассамблей, олон улсын эдийн засгийн хамтын ажиллагааны байгууллага зэрэг олон улсын байгууллагын ажиглагч гэсэн ийм статустай байгууллага байна.
Ж.Ганбаатар: Нэг номерын гишүүний асуултад хариулъя.
Б.Мандахбилэг: Энэ байгууллага бол  НҮБ-ын төрөлжсөн байгууллага биш. Мөн бусад орных шиг дипломат харилцааны Вений конвенцод хамаарахгүй байгаа юм. Тийм учраас НҮБ-ын төрөлжсөн байгууллагуудын дархан эрх ямбаны тухай долоон оны конвенц байдаг. Мөн дипломат харилцааны жаран гурван оны конвенцод бол энэ байгууллага хамаарахгүй байгаа учраас ингэж Улсын Их Хурлаар оруулж, Монгол Улсын хууль тогтоомж нь ч нийцүүлэхийн тулд соёрхон батлуулахаар энэ хэлэлцээрийг оруулж ирж байгаа юм.
Ж.Ганбаатар: Дараа нь асуултад хариулахдаа нэрээ хэлээд хариулаарай. Чинзориг гишүүн тодруулъя.

С.Чинзориг: Тэгээд наадах чинь одоо НҮБ-ын системийн байгууллага биш төрөлжсөн байгууллага биш, тэгээд тэр олон улсын конвенцод нийцэхгүй бол багтахгүй байгаа юм гэж бид ингээд олон улсын хэлэлцээр бол Их Хурлаар заавал соёрхон батлах хэлэлцээр болгож л дархан эрх ямба өгөх гээд байна шүү дээ. Энэ одоо тэгээд нийцэж байгаа юм уу хуульд дүрэмд чинь. Тэр дархан эрх ямба өглөө татвар хураамжаас чөлөөлье гээд Монгол Улсад тэр ямар үр дүнтэй болох гээд байгаа юм. Ойрын ирээдүй нь одоо хэчнээн сая долларын ямар одоо чиглэлээр төсөл хөтөлбөр хэрэгжих гээд байгаа юм, тийм одоо тодорхой юм байна уу? Ямар үр дүн хүлээгээд бид нар ийм их тэгээд дарах эрх эдлүүлэх, татвар хураамжаас чөлөөлөх асуудал яриад байгаа юм. Тэрийг нь нөгөө тодорхой хэлээд яг тийм тодорхой төсөл хөтөлбөр байгаа юм уу, үгүй юм уу? 
Ж.Ганбаатар: Хэн хариулах вэ, Дөрвөн номерын микрофон гишүүний асуултад хариулъя.
Н.Уртнасан: Чинзориг гишүүний асуултад хариулъя. Даян дэлхийн ногоон хөгжлийн институт нь Монгол Улсад бол дараах чиглэлээр үйл ажиллагаа явуулахаар төлөвлөж байгаа. Тогтвортой эрчим хүч, ногоон хот, усны менежмент, тогтвортой газрын менежмент, хөдөө аж ахуйн салбарт хүлэмжийн хийн ялгарлыг тооцох аргачлалыг боловсруулж хэмжээг бууруулах ийм үнэлгээ судалгааг бас өнгөрсөн жилүүдэд хийсэн байгаа. Европын томоохон санхүүжүүлэгч байгууллага болох нь байгууллагаас арван есөн сая еврогийн санхүүжилт татах ажил бол эцсийн шатандаа явж байгаа. Энэ санхүүжилтээр бол угсармал орон сууцыг дахин дулаалах ийм төслийн эхний судалгаанууд хийгдэж санхүүжилтийн ажил одоо үндсэндээ шийдэгдэхээр ингэж явж байгаа. Мөн Сонгинохайрхан дүүргийн хорин тав дугаар хороон дээр хүүхдийн цэцэрлэгийн ногоон барилгын ийм жишиг төслийг хэрэгжүүлэх гэж байгаа. Энэ төсөл бол нийтдээ 766 мянган ам.долларын ийм санхүүжилттэй төслийн барилгын ажил эхлээд байгаа. Ер нь…/минут дуусав/

Ж.Ганбаатар: За байж байгаарай. Дөрвөн номерын микрофон үргэлжлүүлж өгье, цаг сунгая.
Н.Уртнасан: Ер нь гишүүн орны хэлэлцээр батлагдсанаар бол гишүүн улсууддаа хоёроос зургаан сая долларын төсөвтэй хөтөлбөр, ийм төслүүдийг баталж хэрэгжүүлдэг. Засгийн газруудад ер нь 539 сая долларын эх үүсвэрийг татаж ногоон хөрөнгө оруулалтын одоо хорин зургаан ийм төслийг санхүүжүүлсэн байдаг, өнгөрсөн хугацаанд. Түрүүн хэлсэн энэ одоо энэ дэлхийн ногоон хөгжлийн институтийн төсөл хэрэгжүүлж байгаа санхүүгийн хэлбэр нь бол буцалтгүй тусламж хэлбэрээр байдаг учраас одоо бусад төслүүдтэй хар харьцуулахад одоо эдийн засгийн хувьд засагт үзүүлэх дарамт багатай гэсэн ийм мэдээлэл байгаа юм.
Ж.Ганбаатар: Цэрэнпунцаг гишүүн асуултаа асууя.
Ц.Цэрэнпунцаг: Энэ чинь Эдийн засгийн байнгын хороо. Тийм ээ, тэгээд одоо Эдийн засгийн байнгын хороон дээр уул нь гадаадын хөрөнгө оруулагчид орж ирээд хөрөнгө оруулах гэж байна гээд яриа үүсвэл, бас сайхан сонирхолтой яриа энэ улс оронд чинь хэрэгтэй л юм байна даа л гэж, хэрэгтэй л юм ярьж байна даа гэж гишүүд бид нар бас хүлээж авна. Тэгээд бид нар чинь энэ улс орон маань хөгжиж байгаа, дэвшиж байгаа бидэнд эдийн засгийн өсөлт хөгжилт хэрэгтэй л дээ. Тэгээд энэ буцаад төлдөггүй юм, хүү төлдөггүй юм, хүүгүй мөнгө юм, буцаж ч төлдөггүй зүгээр орж ирж байгаа мөнгө юм гээд нэг арав, хорин сая долларын яриагаар одоо арван хорин сая долларын л юм сая ярьж байна шүү дээ. Арван есөн сая еврог орж ирэх хөрөнгө оруулалт нь төсөл хөтөлбөрүүд нь. Тэгэхээр зэрэг бол хөрөнгө оруулагчид орж ирвэл уул нь бид нар энэ улс орон маань, эдийн засаг маань өсөлт дэмжих энэ өсөлт бий болоход нөлөөлөх юм байгаа юм. Шууд хөрөнгө оруулалт бол шууд эдийн засгийн өсөлтийг бий болгодог юм. 
Тэгэхээр зэрэг бид нарт өнөөдөр өсчихсөн, хөгжчихсөн орнууд бол тэр өсөлтөө яаж тогтвортой тэгээд тэрнийгээ яаж өсөлттэй одоо өгөөжтэй үр өгөөж нь сайжруулж, тэгээд бүр цаашлаад одоо ногооруулах уу ийм ярианууд явагдах байх. Бид нарт бол яг өнөөдөр тулгамдаж байгаа асуудал бол бид нарын эдийн засаг л өсгөх ёстой, бид нар эдийн засаг бодитой өсөлт. Тэгэхлээр энэ эдийн засгийг өсгөдөг юмыг л бид нар өсгөдөг тэр төсөл хөтөлбөрүүд орж ирэх гэж байвал тэр гадаадын хөрөнгө оруулагчид орж ирэх гэж байвал бид нар энэ Эдийн засгийн байнгын хороон дээр энийг авч хэлэлцэх ёстой юм байгаа юм. Тэгтэл өнөөдөр одоо энэ яригдаж байгаа асуудал маань ногоон хөгжил хөтөлбөр нэртэй ийм ерөнхийдөө нэг тийм орж ирэх, ажиллах энэ төслийн багийнхны статус, эрх ямбаны тухай энэ асуудал энэ Байнгын хороон дээр орж ирж байгаа нь зохистой юм уу, дарга аа?
Ж.Ганбаатар: Цэрэнпунцаг гишүүний микрофоныг нэг минут сунгаж өгье.
Ц.Цэрэнпунцаг: Тэгэхээр энэ бид нар энэ манай Байнгын хороон дээр яригдах асуудал биш байх л гэж би бодож байна. Тэгээд дарга та цааш нь.

Ж.Ганбаатар: Би хариулъя. Надаас асуух шиг боллоо Цэрэнбат гишүүн.

Ц.Цэрэнбат: Тэглээ, танд.

Ж.Ганбаатар: Энэ дотор нөгөө татвартай холбоотой асуудлууд нэлээн байгаа юм. Олон төрлийн татвар, нэг удаагийнх ч биш, нийгэмлэг нь, одоо тэр байгууллага нь, тэр хувь хүн нь олон төрлийн татваруудаас чөлөөлөгдөж байгаа юм. Энэ нь бас зөв бурууг нь дүгнэж цэгнэх ёстой. Санал, дүгнэлтээ хүргүүлэх ёстой гээд манай Байнгын хороогоор орж байгаа гэдгийг гишүүнд хариулъя. Цэрэнпунцаг гишүүний асуултад нэмээд хариулах уу? Миний хариултаас илүү. Өгөөжийнх нь талаас нь.

Ц.Цэрэнпунцаг: Надад цаг байгаа юу? Цаг байх шиг байна. 

Ж.Ганбаатар: Байна, Нэмье. Цэрэнпунцаг гишүүн нэг минут нэмж өгье. 
Ц.Цэрэнпунцаг: Харин тийм миний цагийг та авчихлаа дарга аа, би одоо нөхөж явъя. Тэгээд яг энэ хөтөлбөр, төсөл хөтөлбөрүүд явахаар зэрэг яг бидэнд ямар эдийн засгийн үр өгөөж тодорхой үр өгөөж өгөх юм, ямар өсөлт бидэнд эдийн засгийн өсөлт авчрах юм тэрнийг нэг тодорхой хэлмээр байгаа байхгүй юу. Тэгэхээр нөгөө талд нь бид нар бас өгөх юмаа тооцох ёстой шүү дээ. Тэр татвар, татвар одоо бусад манай төр, тэр бусад хөрөнгө оруулагчид орж ирээд төлдөг, тэр төлдөг тэр татвар эд нарыг нөгөө талдаа чөлөөлөх юм байвал нөгөө талдаа тэгвэл тэд нараас илүү ямар үр өгөөж өгч байгаа юм бэ гэдэг нь тодорхой. Тодорхой эдийн засгийнх нь үр өгөөжийг шүү та бүхэн нэг хэлээд өг.
Ж.Ганбаатар: Тэнд микрофон асахгүй, нэг юм уу, өөрийгөө танилцуулаад тэгээд асуултад хариулаарай. Нэг номерын микрофон өгье.
Э.Баярмаа: Баярмаа Даян дэлхийн ногоон хөгжлийн институтийн мэргэжилтэн. Манай байгууллагын үндсэн хоёр гол чиг үүрэг байдаг. Нэгдүгээрт нь одоо энэ гишүүн орнуудынхоо Засгийн газруудад бодлогын дэмжлэг үзүүлэх, хоёрдугаарт нь ногоон хөрөнгө оруулалтын санхүүжилтийн зуучлал үзүүлэх гэсэн ийм хоёр чиг үүрэгтэй. Энэ хүрээндээ Монгол Улсын Засгийн газрын үйл ажиллагааны хөтөлбөрүүд дээр нь Парисын гэрээг хэрэгжүүлэх зорилтуудыг хэрэгжүүлэхэд тус дэмжлэг үзүүлэх. Гуравдугаарт нь алсын хараа хорь тавийг одоо хэрэгжүүлэхэд нь Засгийн газарт бодлогын туслалцаа болон одоо шаардлагатай хөрөнгө оруулалт олон улсын зах зээл дээрээс босгоход нь дэмжлэг үзүүлэх ийм үндсэн чиг үүргүүдийг хэрэгжүүлдэг. 
Энэ буцалтгүй тусламж гэдэг нь тухайн одоо чиг үүргээр орж ирж байгаа мөнгөнүүд маань хэрэгжүүлэгч Засгийн газар, агентлаг яамдад одоо ингэж шилждэг. Манайх бол шууд өөрсдөө бол тухайн хөрөнгийг захиран зарцуулах ч юм уу, одоо хэрэгжүүлэх ийм чиг үүрэг бол хүлээдэггүй байж байгаа. Тэгээд гол чиглэл нь болохоор ногоон хот байгуулалт, эрчим хүчний хэмнэлт, усны менежмент, газрын менежмент гэсэн ийм чиглэлээр явж байгаа. Тэгэхээр эрчим хүчний хэмнэлт, барилгуудын дулаан алдагдлыг бууруулах, дээр нь одоо энэ ногоон хот төлөвлөлт зэрэг дээр бол бодлогын дэмжлэг үзүүлж ажиллаж байгаа. Энэ маань бол ер нь бол үйл ажиллагааныхаа хүрээнд алсдаа болоод маш их хэмнэлтийг бий болгож байгаа. Парисын гэрээгээр хэрэгжүүлж байгаа, хүлээсэн энэ үүргээ хэрэгжүүлэхэд нь Засгийн газарт одоо хувь нэмэр тус дэмжлэг үзүүлнэ гэсэн ийм чиглэлтэй үйл ажиллагаа явуулж байгаа.
Ж.Ганбаатар: Та хоёр удаа авсан уучлаарай. Булгантуяа гишүүн асуултаа асууя. 
Х.Булгантуяа: Тэгэхээр энэ Даян дэлхийн ногоон хөгжлийн институт гээд энэ Монголд байгуулагдчихсан юм байна. Монголд албан ёсоор бол байгуулагдчихсан юм байна. Хэчнээн хүнтэй үйл ажиллагаа явуулж байгаа талаар нэгдүгээрт мэдээлэл өгөөч. Хоёрдугаарт, ер нь энэ олон улсын хэчнээн байгууллагын манайх гишүүн байдаг юм бэ? Гадаад харилцааны яамнаас төлөөлөл байх шиг байна. Жилд хэдэн төгрөгийг бид нарын татвар хураамж нь төлдөг юм бэ? Тэгээд миний мэдэж байгаагаар заримд нь бол бид нар бараг үүсгэн байгуулагч гээд л татвар хураамж төлөөд, тэгээд хуралд нь суудаггүй үйл ажиллагаанд нь төдийлөн идэвхтэй оролцдоггүй ийм олон улсын байгууллагууд бол бас нэлээд байх шиг байна. Тэгээд энэ дээр одоо тодруулга өгөөч. Гуравдугаарт нь Байгаль орчин, ногоон хөгжлийн яам Байгаль орчин, аялал жуулчлалын яам энэ байгаль орчны чиглэлээр болон аялал жуулчлалын чиглэлээр хэчнээн олон улсын байгууллагын гишүүн байдаг юм бэ?
Дээрээс нь нэмээд энэ ногоон green climate fund ногоон уур амьсгалын ногоон ногоон сан билүү? Green climate fund  тэр энэ тэрээс энэ чинь одоо яг ямар ялгаатай юм бэ? Тэгээд өмнөх нөгөө гишүүн болж орсон байгууллагуудынхаа үйл ажиллагаанд нь төдийлөн идэвхтэй, заримдаа оролцож чадахгүй, төсөв санхүүжилтийг нь татаж чадахгүй. Тэрүүгээрээ дамжуулж дараагийн хөрөнгө оруулалтуудыг одоо сая бас Цэрэнпунцаг гишүүн хэлж байна. Тэгж чадахгүйгээр ингээд олон байгууллагуудын гишүүнээр элсээд л, санхүүжилтийн төлөө л. Тэгээд миний мэдэж байгаагаар бүр зарим байгууллага санхүүжилтээ та нар өгчих, үүсгэн байгуулагчаар орчих. Монголоосоо нэг хүн ирээд цалинг нь төлөөд ажиллуулчих гээд тэгэхэд жишээлбэл бид нар цалинг нь төлөөд ажиллуулж чаддаггүй. Тэгэхээр ийм олон үр дүнтэй, дүнгүй олон байгууллагын гишүүн болох хэрэгцээ шаардлага байгаа юм уу? Дэлхийн энэ чинь одоо НҮБ-ын бараг хоёр зуун орноос гучин хэдэн улс л энд гишүүн байгаа юм байна шүү дээ. Тэгэхээр бид бас энүүнийгээ бас тооцохгүй бол болохгүй. 
Ногоон гэдэг юм руу хөрөнгө оруулалтаа хийхийг бол маш их ойлгож байна, дэмжиж байна. Гэхдээ үүн дээр бас нэг жаахан цензуртэй хандахгүй бол бас болохгүй байгаад байна. Ийм хэдэн асуултууд байна.
Ж.Ганбаатар: Дөрвөн номерын микрофон асуултад хариулъя. Нэг номерын микрофоны хүүхэд асуултад их олон хариулах зохимжгүй байна, миний дүү. Тийм учраас дөрвөн номерын микрофон гишүүний асуултад хариулъя.
Н.Уртнасан: Монгол Улсад бол хоёр мянга арван гурван онд уг Засгийн газар хоорондын байгууллагад бол гишүүнээр элссэн. Тэгээд арван дөрвөн оноос хойш үйл ажиллагаа явуулж байгаа. Тийм ерөнхийдөө бол арван дөрвөн оноос хойш нийтдээ нэг долоон сая долларын төсөл хөтөлбөр хэрэгжиж байгаа. Гадаад жилд байгаль орчин, аялал жуулчлалын салбарын хэмжээнд бол олон улсын нийтдээ хорин төсөл хөтөлбөр хэрэгжиж байгаа. Хоёр мянга хориос хоёр мянга хорин нэгэн оны мэдээгээр бол. Олон улсын хэчнээн байгууллагын гишүүн одоо энэ гишүүнчлэлтэй холбоотой асуудлаар Байгаль орчин, аялал жуулчлалын яамны гадаад харилцаа хариуцсан газрын дарга Энхбат хариулна.
Ж.Ганбаатар: Та ч миний өмнөөс хурал удирдаад эхлэх нь.

Н.Уртнасан: Уучлаарай.

Ж.Ганбаатар: Нэг номерын микрофон хариулъя, гүйцээж хариулъя.
А.Энхбат: Байгаль орчин, аялал жуулчлалын яамны Уур амьсгалын өөрчлөлтийн газрын дарга Энхбат хариулж байна. Булгантуяа гишүүний асуултад хариулъя. Тэгэхээр уур амьсгалын ногоон сантай тэр хэсгээс нь эхлээд хариулъя. Уур амьсгалын ногоон сан бол Нэгдсэн Үндэстний Байгууллагын энэ уур амьсгалын өөрчлөлтийн конвенцын санхүүгийн механизм гэж та бол үндсэндээ ойлгож байгаа байх. Тэгэхээр олон улсын статустай уур амьсгалын сан бол өөрөө. Өнөөдрийн бид нарын ярьж байгаа байгууллага бол зүгээр санхүүгийн механизм бол биш, энэ бол Засгийн газар хоорондын олон улсын байгууллага. Үндсэн мандат нь бол ногоон хөгжлийг дэмжих. Өнөөдөр бид нар зүгээр хөгжлийн асуудлыг ярихаасаа илүүтэй хөгжил маань яаж ногоон байх юм бэ гэдэг зүйлүүд дээр л их анхаарал тавиад байгаа л даа. Тийм учраас Байгаль орчин, аялал жуулчлалын яам аль болохоор энэ хөгжлийн ногоон байгуулах, ногоон болгох чиглэлийнхээ хамтын ажиллагааг өргөжүүлэх талаар энэ байгууллагын үйл ажиллагааг дэмжиж ажиллах чиглэл дээр ач холбогдол өгч байгаа. 
Зүгээр байгууллага нь өөрөө байгуулагдаад ажиллаж байгаа. Энэ хамтын ажиллагааны энэ хэлэлцээр байгуулснаар зүгээр үйл ажиллагаа нь өргөжнө, цар хүрээ нэмэгдэнэ гэдэг талаасаа бид нар яриад байгаа. Байгаль орчин, аялал жуулчлалын салбарт бид нар нэг арван хоёр гэрээ конвенцод талууд гишүүнээр орж ажилласан байж байдаг юм. Энэ дотроо уур амьсгалын өөрчлөлт Рио-гийн гурван конвенц гэж ярьдаг. Уур амьсгалын өөрчлөлт, цөлжилт, биологийн төрөл зүйл, дээр нь одоо химийн хорт бодистой холбоотой гээд олон конвенцуудад нэлээн идэвхтэй үйл ажиллагаа хамтарч ажиллаж явуулдаг.

Ж.Ганбаатар: Нэг номерын микрофон үргэлжлүүлж хариулъя.
Б.Мандахбилэг: Яг олон улсын байгууллагын хэдэн гишүүн гэдгийг тоо бол одоо статистик бол надад алга. Энэ байгууллагад бол манайх арван хоёр, арван дөрвөн онд элссэн. Энэ байгууллага бол гучин долоон, гучин найман гишүүнтэй. Энэ байгууллагуудын гишүүдийн дунд бол ялгаа байдаг. Хандивлагч орон тэгээд зүгээр оролцогч гишүүн орон. Энэ байгууллагад бол манай улс бол зүгээр оролцогч орноороо байгаа ямар нэгэн хандив төлөхгүй байгаа. Тийм учраас бол улсын төсөвт ямар нэгэн зардал ийм тийм юм үүсэхгүй. 
Тэгээд түрүүн татвар хураамж нэлээн яригдлаа. Ийм жишиг хэлэлцээрийг бол энэ байгууллага гишүүн арван долоон оронтойгоо байгуулсан байгаа. Төлөөлөгчийн газрынхаа үйл ажиллагааг суугаа оронд явуулах эрх зүйн боломжийг хангаж өгөөч гэсэн гол хүсэлт байдаг. Тэгээд энэ байгууллагын хурлын дарга нь банк юм уу, нөгөө би ерөнхий нарийн бичгийн дарга байдаг. Тийм учраас бол НҮБ-ын төрөлжсөн байгууллагын тийм жишиг статусаар ийм гэрээ хэлэлцээрийг байгуулж байгаа юм. Дархан эрх ямба нь бол НҮБ-ын төрөлжсөн байгууллагын эрх ямбатай ижил жишгээр бол байгуулж байгаа ийм хэлэлцээр байгаа юм.
Ж.Ганбаатар: Арван дөрвөн оноос хойш, би асуултаа асууж байна. Арван дөрвөн оноос хойш үйл ажиллагаагаа явуулж байгаа. Тэгээд ямар хүндрэл гараад байгаа юм бол? Одоо явуулахад одоо хүндрэлүүд гараад энэ одоо энэ давуу эрхүүдийг эдэлье гээд байна уу? Мэдээж одоо асуудал үүссэн л юм байгаа болоод энэ асуудлыг шийдүүлэх гэж байгаа байлгүй дээ Их Хурлаар. Тэгээд ямар хүндрэл гарсан бэ гэдгийг асууя. Өмнөх одоо тэр долоон сая долларын хөрөнгө оруулалт дээр чинь юу юу үүссэн бэ? Ер нь бол одоо энэ Засгийн газар цаашдаа энэ татвараас чөлөөлөх асуудлыг их тийм болгоомжтой хандах ёстой л доо. Нийтлэг тавьж байгаа шаардлагаа нийтэд адилхан тэгш хүртээмжтэй байх ёстой. Тэгээд наадах чинь өөрөө цаашдаа харилцдаг байгууллагуудад нь их нөлөөлдөг. Монголын дотоодын одоо тэр үйл ажиллагаа явуулж байгаа байгууллагуудад их нөлөөлдөг юм шүү. Нягтлан бодох талаасаа, тайлан баланс талаасаа хохирол одоо учруулдаг шүү. Энийг сайн Засгийн газар анхаарч өөрөө эсхүл өөрөө дагаад л явах ёстой л доо. Татаас өгдөг юм уу, хөнгөлөлт чөлөөлөлт үзүүлдэг юм уу? Өөрөө л хариуцаад явах ёстой. Бусдад нялзаагаад байх нь зохимжгүй байдаг юм гэдгийг хэлье. За яах вэ энэ та бүхний нэг их юу биш байгаа байх. Тэгээд тэр гучин долоон орны нэр нь тэр арван долоон улсынхаа яг тэр хөнгөлөлт чөлөөлөлтийг үзүүлж байгаа энэ улсуудынхаа нэрийг хэлбэл сайн байна. Ийм хоёр асуулт байна. Ганхуяг гишүүн асуулт асууя цахимаар.
Х.Ганхуяг: Хэд хэдэн асуулт байна. Сая Парисын гэрээг дурдаж байна л даа. Манайх яг Парисын гэрээнд нэгдэн орсон эсэх дээр тодорхой хариу өгмөөр байна. Нэгдэн орсон бол манайх ямар үүрэг хүлээдэг вэ гээд асуулт байна. Дээрээс нь Парисын гэрээнд нэгдсэн орнуудад бол ихэнхдээ ямар нэгэн байдлаар үүрэг хариуцлага эсвэл хязгаарлалтад ордог. Манайх шиг ийм түүхий эдийн экспорт, нүүрсэн цахилгаан станцтай ийм орнуудад бол бас тухайлбал одоо ямар нэгэн амлалт авч байж энэ Парисын гэрээнд бас нэгддэг, хариуцлага хүлээдэг л дээ. Тэгэхээр энэ тал дээр яг тодорхой байр суурь авахгүй бол бид нар нэг төсөл хөтөлбөр гэхээр л шууд ингээд гүйж ороод нэгдээд байдаг нь бас хэр зохих ёстой вэ гэдгийг нь асуух гэсэн юм. Дээрээс нь энэ орж ирж байгаа одоо өмнөх өнөөдрийг хүртэл авсан энэ долоон сая доллар гэх шиг болсон. Тийм ээ, тэр долоон сая доллароос энэ бид нар буцаагаад яг зөвлөх үйлчилгээнд жишээлбэл тухайлбал яг хэдийг буцаагаад төлсөн бэ? Гаднаас зөвлөх үйлчилгээ хэр их авсан бэ? Тэр нь манайд ямар үр өгөөж авчирсан бэ гээд эд нар дээр ийм тооцоолсон судалсан юм байдаг эсэх. 
Тэгээд энэ сайдаас би яг энэ ногоон хөгжил гэж өөрөө яг юу гэж ойлгож байгаа вэ? Яг энэ сая хэрэгжүүлнэ гэж байгаа төслүүд нь ихэнхдээ барилга Барилгын яам, эсвэл Хот байгуулалтын яам ч юм уу эсвэл нийслэлтэй холбоотой асуудлууд дээр л энэ төсөл хөтөлбөр хэрэгжүүлэх гэж байгаа юм шиг яриад байна л даа. Тэгэхээр энэ цаашдаа энэ тал дээр ямар бодлого барих юм бэ? Ногоон хөгжил гэдэг маань өөрөө юу юм бэ л гэж энэ сайдаас асуумаар байна давхар.

Ж.Ганбаатар: Ганхуяг гишүүний асуултад хариулъя. Гараа өргөөд эсхүл. Нэг номерын микрофон гишүүний асуултад хариулъя. 

А.Энхбат: Ганхуяг гишүүний асуултад хариулъя. Байгаль орчин, аялал жуулчлалын яамны Уур амьсгалын өөрчлөлтийн газрын дарга Энхбат байна. Тэгэхээр Парисын хэлэлцээртэй холбоотой асуудлын талаар ярья. Тэгэхээр Парисын хэлэлцээрийг хоёр мянга арван зургаан онд дэлхийн улс орнууд нийлж баталсан Уур амьсгалын өөрчлөлтийн конвенцын дэргэдэх ийм том протокол. Энэ уур амьсгалын өөрчлөлтийн юу, Парисын хэлэлцээрийн үндсэн зорилго бол ерөөсөө л улс орнууд энэ дэлхийн дулаарлыг яаж сааруулах юм бэ хамтын хүчээр. Хоёр мянга тавин он гэхэд аж үйлдвэржилтийн өмнөх үе гээд мянга найман зуун тавиас нэг мянга есөн зуун оны үеийнхтэй харьцуулахад энэ дэлхийн дулаарлыг нэг хоёр градус, бүр болж өгвөл нэг аравны таван градуст барих л ийм л зорилго дэвшүүлж байгаа. Тэгэхээр энэ зорилгыг дэвшүүлэхийн тулд улс орнууд бол бүгдээрээ хүчин чармайлт гаргах ёстой. Энд бол нөгөө өмнөх Киотогийн протокол шиг одоо хавсралтаар нэг, хоёр гэж гаргаад одоо эдийн засгийн хөгжлөөр нь ялгасан зүйл байхгүй. Улс орнууд бүгдээрээ хүчин чармайлт гаргая гээд. 
Тэгээд Монгол Улс хоёр мянга арван зургаан онд бид нар энэ хүлэмжийн хийн ялгарлыг бууруулах, одоо үндэсний тодорхойлсон хувь нэмэр гэж баримт бичиг байдаг. Хоёр мянга гучин он гэхэд бид нар хоёр мянга арван зургаан оныхоо түвшнийг нэг арван дөрвөн хувиар бууруулъя гээд ингээд амлалт авчихсан. Хоёр мянга арван есөн онд энийгээ дахиж ахиулсан. Одоо бид нар хоёр мянга гучин он гэхэд…/үг тасрав/

Ж.Ганбаатар: Уучлаарай наадахыг чинь бас би ойлгож байгаа. Тэр зөвлөх үйлчилгээнд хэдийг төлсөн бэ гэсэн асуултал хариул.
А.Энхбат: Тэрэн дээр манай юу ярих байх, зүгээр юуны байгууллагынх нь юуны хувьд та түрүүн асуугаад орхисон. Арван дөрвөн онд байгуулагдсан гэж одоо үндсэндээ гаднын нэг хүн тэргүүн нь байдаг, таван мэргэжилтэнтэй ийм л байгууллага ажиллаж байна. Үндсэндээ бол зуучлалын л гэж бид нар яриад байгаа шүү дээ. Монгол Улсад ногоон хөгжлийн чиглэлийн төсөл хөтөлбөр оруулж ирэхэд л зуучлалын үйл ажиллагаа үзүүлдэг ийм одоо Засгийн газар хоорондын байгууллага.
Ж.Ганбаатар: Гишүүд ер нь дэмжээд асуугаад байгаа шүү. Одоо Их Хурал гэдэг чинь аливаа алдааг нь засна шүү дээ. Ялангуяа Эдийн засгийн байнгын хороон дээр эдийн засагтай холбоотой асуудлуудаа гишүүд асуугаад байна шүү дээ. Татвартай холбоотой асуудал их яригдлаа гээд байх юм. Одоо энд л ярина шүү дээ. Дөрвөн номерын микрофон үргэлжлүүлээд хариулъя. Энд ирчхээд хуралдаа битгий бэлдээд бай л даа. Бэлдэж ирэхэд яадаг юм. Дөрвөн номерын микрофон өгье.

Н.Уртнасан: Даян дэлхийн ногоон хөгжлийн институт бол хоёр мянга гучин он хүртэл одоо хэрэгжүүлэх үйл ажиллагааныхаа стратеги төлөвлөгөөг боловсруулж, ялангуяа энэ байгаль орчин, аялал жуулчлалын, байгаль орчны ногоон хөгжлийн бодлогын чиглэлээрх яамдын салбарын санал бодлыг бол ирэх таван жилийнхээ төлөвлөгөөнд тусгаж ажиллана гэж байгаа. Тэгээд Засгийн газрын хоёр мянга хорин дөрвөн он хүртэл хэрэгжүүлэх үйл ажиллагааны мөрийн хөтөлбөрт туссан ногоон хөгжлийн бодлогыг бас төсвийн хөрөнгөөр шийдэх боломжгүй асуудлууд дээр бид нар ямар төсөл хөтөлбөрүүд хэрэгжүүлэх вэ гэдэг санал асуулгуудыг бас бид нар харилцан энэ ногоон хөгжлийн институттэй бас харилцан ярилцаж хэлэлцэж байгаа.

Нөгөө талаас бол мөн Алсын хараа хоёр мянга тавь гээд урт хугацааны бодлогын хөтөлбөрт ногоон хөгжлийн бодлогын чиглэлээр хэрэгжүүлэх асуудлуудад энэ институтээс ямар дэмжлэг авах вэ гэдэг дээр бид нар энэ стратеги төлөвлөгөөнд хамтарсан байдлаар тусгаж оруулъя гэж байгаа. Ногоон хөгжлийн бодлогыг дэмжихдээ шууд ба шууд бус утгаар дэмжих гэсэн ийм хоёр чиглэл байгаа юм. Магадгүй энэ угсармал орон сууцын дулаалгын асуудал, хүүхдийн, цэцэрлэгийн, энэ ногоон байгууламжийн асуудал гээд шууд бус ийм хөрөнгө оруулалтын төслүүд бас давхар хэрэгжиж байгаа ийм байдалтай байгаа юм. 
Ж.Ганбаатар: Ганхуяг гишүүн тодруулах уу, тодруулъя гэсэн үү? Ганхуяг гишүүн тодруулъя.

Х.Ганхуяг: Мэдээж хэрэг яах вэ буцалтгүй тусламж гэхээр манай улсад бол хэрэгтэй л байлгүй яах вэ. Тэгэхдээ ингээд нэг төсөл хэрэгжүүлнэ гэдэг утгаар нь дэндүү ийм өрөөсгөл байдлаар тайлбаруудыг хэлээд байна л даа. Тэгээд зүгээр эсвэл тэнд хүн одоо мэдэхгүй байна яг энэ төсөл хэрэгжүүлнэ гэхээр манайх нэг гаднаас орж ирж байгаа мөнгө гэдгээр л хардаг. Гэхдээ бид нар чинь буцаагаад яг энэ гэрээнд нэгдэхээр хариуцлага  хүлээдэг. Тухайлбал одоо жишээлбэл, манай нүүрсний экспорт тэд нар дээр ямар нэгэн тийм хязгаарлалтад орох эсэхийг бас анзаарч л байх ёстой л доо. Тэгэхээр бид нарын, яг хүлээсэн үүрэг нь юу байх вэ гэдэг дээр бас яг тодорхой хариу өгсөнгүй. Тэгээд тийм, бусдаар ч бол одоо тухайн төслийг бол мэдээж хэрэг дэмжиж л байна л даа. Тэгэхдээ одоо яг энэ хэрэгжүүлснээр манайх ямар үүрэг хариуцлага оногдох вэ? Яг юу хүлээх вэ гэдэг дээр л ерөөсөө шууд хариу өгөхгүй л байгаад байна л даа.
Ж.Ганбаатар: Тэгээд дараа нь асуудалд сайн бэлдэж орж ирнэ шүү. Сая одоо тэгээд төсөл хөтөлбөрт хэдийг яасан бэ гээд. Тэгээд дараагийн асуултад хариулахдаа одоо юу яагаарай бэлдэж байгаарай. Доржханд гишүүн асуултаа асууя. Доржханд гишүүнээ та үг гээд бичээд байсан учраас асуулт гэдэг нь нэлээн сүүлд бичигдлээ. Би нэг үг, дараа нь бол үг байгаа, тэгээд таныг өгсөнгүй. Одоо Доржханд гишүүн асуултаа асууя. 
Т.Доржханд: Баярлалаа, уг нь үг хэлнэ л гэж бодож байлаа. Тэгээд асуухгүй бол болохгүй нь. Яах вэ, энэ чинь нөгөө НҮБ-ын хөтөлбөр гээд санаачилга гээд явж байгаа. Тэгээд тэрний хүрээнд гучин найман улс байгаа юм байна шүү дээ. Тэгэхлээр нөгөө нэгдүгээр асуулт нь энэ хэлэлцээрийг бол хийдэг л дээ л, бүх улсууд нь үүрэг хүлээгээд одоо тухайн улсуудынхаа Их Хурлаас ч юм уу соёрхон батлуулж байж эцсийн шийдвэр гарч байж эндээ ингээд нэгдэж ордог. Тэгээд энэнийхээ хүрээнд бол аливаа үйл ажиллагаа явууллаа гэхэд татварын асуудал үүсэх нь бол ойлгомжтой. Тэгэхлээр нөгөө НҮБ-ын одоо бид нар чинь гэрээ хэлэлцээр байгаа шүү дээ ерэн хоёр оны. Тэгээд тэрнийхээ хүрээнд бид нар нөгөө татварынхаа асуудлуудыг шийдээд явах боломж нь байхгүй юу. Энхбат дарга сайн мэднэ дээ, тэрийг нэг асуучихмаар байна. 
Хоёрдугаарт энэ гучин найман улсыг нь сая би хальт харлаа л даа. Тэгээд дийлэнх нь бол дандаа хөгжиж байгаа эдийн засгууд байна. Бүр Африкийн буурай орнууд ч бас байна. Тэгээд нэг одоо санхүүжилт гаргачихаар ямар улсууд байна гээд тэгсэн чинь Солонгос ч гэдэг юм уу, Эмират ч гэдэг юм уу ердөө дөрөв, таван улс байх шиг байна. Тэгээд та нар санхүүжилтээ эндээс яаж шийднэ гэсэн юм бэ? Энэ дээрээ нэг жаахан юу өгөөч мэдээлэл өгөөч. 
Гуравдугаарт нөгөө гишүүдэд та нар жаахан бодитой мэдээлэл өгөхгүй бол ойлгохгүй байна шүү дээ. Энэ санхүүжүүлэгч байгууллага юм шиг байдлаар хараад байх шиг байна. Тэгэхээр энэ чинь бол нөгөө илүү нөгөө software талбай ажилладаг, НҮБ чинь өөрөөсөө мөнгө байхгүй байгууллага шүү дээ, хөөрхий. Тэгээд энэ НҮБ-ын хүрээнд л энэ нөгөө олон улсын байгууллагууд чинь шинээр үүсдэг. Олон улсын байгууллага гэдэг чинь НҮБ-д бүртгэлтэй байгууллагыг хэлдэг болохоос Жайка, Койка, Мерси корпс энэ тэр биш шүү дээ. Тэгээд НҮБ-ын санаачилгыг бол аливаа улсад дэмжиж явж байх ёстой. Тэгээд ялангуяа байгаль орчны чиглэлээр бол санхүүжилт байдаггүй шүү дээ. Тэгээд яах вэ олон улсууд хоорондоо нийлээд нэгдээд санаачилгаа үүсгээд явж байгаа тохиолдолд бол тайлбараа их зөв тавьж явахгүй бол одоо гишүүдэд жаахан буруу ойлголт өгчих гээд байна шүү. Тийм болохлоор ийм тодорхой хоёр асуултад хариултаа авчихмаар байна. Тэгээд би бас үгээ хэлнэ, баярлалаа.
Ж.Ганбаатар: Гишүүний асуултад хариулъя дөрвөн номерын микрофон өгье.
Н.Уртнасан: Даян дэлхийн ногоон хөгжлийн институтийн гол донор орнуудаар бол үндсэн санхүүжүүлэгчээр бол Дани улс, бүгд Найрамдах Солонгос Улс, Норвег улс байдаг. Тусгай төсөл хөтөлбөрийн санхүүжүүлэгчээр бол Германы олон улсын хамтын ажиллагааны агентлаг, Уур амьсгалын ногоон сан, Нэгдсэн Үндэстний Байгууллагын хөгжлийн хөтөлбөр, Нэгдсэн Үндэстний Байгууллагын Ази номхон далайн эдийн засаг, нийгмийн комисс, Нэгдсэн Үндэстний Байгууллагын байгаль орчны хөтөлбөр, Азийн хөгжлийн банк гэсэн энэ төсөл хөтөлбөрийн санхүүжүүлэгчтэй. Түрүүн хэлсэн энэ гучин найман орнуудад бол Лаос, Чили, Колумб, Энэтхэг, Марокко, Нипал, Судан, Пакистан, Сомали, Гани гэх мэт улсууд, зүүн азийн зарим орнууд, латин америк, африкийн зарим орнууд ийм гучин найман орны гишүүнчлэлийн бүрэлдэхүүнд байгаа улсууд. Тийм хэлэлцээр байгуулсан хорин долоон орон тийм байгаа. 
Ж.Ганбаатар: Тодруулах уу? Доржханд гишүүнээ. Доржханд гишүүн тодруулъя.
Т.Доржханд: Асуултыг маань сайн ойлгоогүй юм шиг байна. Би нөгөө ямар ямар улс байна энэ тэр гэж бас асуугаагүй л дээ. Ийм улсууд байна гээд. Тэгээд асуултын гол санаа нь болохлоороо, НҮБ-ын байгууллага, тэгээд НҮБ-тэй бид нар гэрээ хэлэлцээрт байдаг. Олон улсын хэлэлцээр. Тэгээд тэрнийхээ хүрээнд бол бид нар татвараасаа чөлөөлөх харилцан нөгөө хөнгөлөлт, эрх ямбыг эдлүүлэх боломжтой байхгүй юу. Тэгэхлээр тэрнийхээ хүрээнд бид нар татварынхаа асуудлыг шийдэх тийм хувилбар байхгүй байсан уу? 
Хоёрдугаарт нь болохлоор энэ одоо санхүүжүүлэгчид нь бол цөөхөн байгаа, цөөхөн дийлэнх нь бол дандаа л хөгжиж байгаа улсууд. Мөнгө л авахаас, төсөл хэрэгжүүлэх гээд. Салбар дээр ингээд ажиллаж байна гэж хараад байна шүү дээ. Тэгэхээр Монголын талаас бид нарын үүрэг нь юу байна вэ, ямар нэгэн татвар хурааж энэ тэр гишүүний журмаар төлөх юм байна уу? Зөвхөн одоо орж ирж байгаа юмыг хөнгөлөлт чөлөөлөлтөд нь хамруулах ийм л байдлаар байна уу гэдэг дээр.

Ж.Ганбаатар: Хоёр, гурван тодорхой асуулт байна. Нэг номерын микрофон өгье, нэг номер.

А.Энхбат: Доржханд гишүүний асуултад хариулъя. Тэгэхээр түрүүн Мандахбилэг зөвлөх ярьсан. Энэ Нэгдсэн Үндэстний Байгууллагын статуст хамрагдахгүй учраас энэ байгууллага гишүүн орнуудтайгаа Венын конвенцын хүрээнд энэ хамтран ажиллах ийм хэлэлцээрүүд байгуулаад байгаа юм. Тэгэхээр энэ хэлэлцээр нь өөрөө үндсэн зохицуулалт, зохицуулалтууд нь бол Венын конвенцод яг нийцсэн ийм зохицуулалтаар яг тэр жишгээр бид нар бас одоо түрүүн хэллээ шүү дээ. Хорин долоон улс оронтой яг ийм хэлэлцээр байгуулчихсан байж байгаа. Хэлэлцээрийн агуулга нь яах вэ дээ үйл ажиллагаагаа өргөжүүлэх, зүгээр дархан эрх ямба гэдгийн хувьд бол яг одоо практик л ярих юм бол юу л юм байна л даа. Одоо энэ байгууллагын нэг тэргүүн гадаад хүн байгаа. Энэ хүн дээр энэ эрх эдлэгдэхээр. Энэ байгууллагын хувьд бол үйл ажиллагаанд зориулж гадна дотноос тийм худалдан авах ажиллагаа бол нэг их байхгүй. Тэгээд бараа бүтээгдэхүүн орж ирж гаалийн татвар чөлөөлөгдөх процесс энэ дээр бол нэг их гарахгүй юм байгаа юм. Зүгээр одоо дархан ямбаны хувьд олон улсын юу, Засгийн газар…/минут дуусав/

Ж.Ганбаатар: Нэг номерын микрофон нэг минут сунгаж өгье.

А.Энхбат: Тэр хүлээсэн үүрэг байгаа юу гэж байгаа шүү дээ. Тэгээд хэн одоо санхүүжүүлэгч нь яг аль олсон юм бэ, тийм улс харагдахгүй байна гээд байна шүү дээ. Тэрэнд товчхон сул үггүй хариулъя даа. Нэг номерын микрофон өгье.

А.Энхбат: Хүлээсэн үүргийн хувьд бол санхүүгийн талын хүлээсэн үүрэг ерөөсөө байхгүй. Хоёрдугаарт нь түрүүн Ганхуяг гишүүн бас асуугаад орхисон. Бид нарын зүгээр одоо жишээ нь нүүрсний ногоон хөгжил гээд яриад байгаа юм чинь цаашдаа бид нарын нүүрсний экспорт энэ тэртээ тойруу замаар нөлөөлчих юм биш биз ээ гэж. Тиймэрхүү зүйл байхгүй. Ер нь аливаа олон улсын байгууллагын ёс зүй бол тухайн Засгийн газрын дотоод асуудалд ерөөсөө оролцохгүй, дотоод асуудлаа улс тухайн орнууд л шийдээд явдаг. Энэ дээр бид нарын хүлээх үүрэг бол үндсэндээ зүгээр олон улсын хэмжээндээ энэ ногоон хөгжлийн энэ бодлогод л Монгол Улсын хувь нэмрээ оруулахыг л дэмжиж өгч байгаа л гэсэн санаа. Тэрнээс өөр бид нар санхүүгийн эдийн засгийн ямар нэгэн үүрэг хүлээхгүй гэдгийг шууд хэлчихье. 
Ж.Ганбаатар: Тэгээд санхүүгийн үүрэг чинь одоо энэ татвар байна шүү дээ. Чи одоо тэгээд татвар төлж байна гэдэг чинь тодорхой хэмжээгээр татвараас хөнгөлж байна шүү дээ. Үг хэлэх Байнгын хорооны гишүүд танилцуулгатай холбоотойгоор ирсэн өгөхийг хүсье. Чинзориг гишүүнээр тасаллаа. Чинзориг гишүүн.
С.Чинзориг: Тэгэхээр НҮБ-ын төрөлжсөн байгуулалт байгууллага биш дипломат эрх дарх эдлүүлдэг тэр конвенцдоо бас багтахгүй байгаа учраас бол ингээд хэлэлцээр нэртэй оруулж ирж л дарх эрх ямба олгох, татвар хураамжаас чөлөөлөх асуудал ярьж байна л даа. Ярих гээд байгаа юм байна л даа. Энэ бол манай Эдийн засгийн байнгын хорооны үндсэн асуудал ч биш болов уу. Зүгээр Аюулгүй байдал, гадаад бодлогын байнгын хороон дээр ярих болов уу гэж. Энэ бол одоо тийм дэмжих боломжгүй л юм шиг л би тэгж ойлгоод байгаа юм. Уг нь бид чинь гаднаас одоо авах тэр хөнгөлөлттэй зээл тусламжтай холбоотой л хэлэлцээр л уг нь ярьдаг л даа. Тэгээд одоо тэгээд нэг байгууллагад эрх ямба олгох тухай асуудал яриад байдаг. Уг нь одоо энэ эрх ямба ярихтайгаа зэрэгцээд тэгвэл одоо манайд тодорхой хугацаагаар хэдэн жилийн хугацаанд ямар одоо зээлийн тусламжийн хөтөлбөр хэрэгжүүлэх гэж байгаа юм бэ гэдэг тэр асуудал нь давхар орж ирээд уг нь яригдсан нь бол хэрэгтэй байсан. Тийм асуудал байхгүй л болчхоод байх юм. Ингээд толгой нь одоо уруугаа харчхаад л байна л даа. 
Тэгээд магадгүй нэг эрх дарх ямба эдлүүлээд нэг татвар хураамжаас чөлөөлчихвөл бас нэг хэдэн төгрөгийн тусламж одоо орж ирж магадгүй гэсэн тийм нэг л горьдлогын нүдээр л гаргах гээд л байх шиг л байх юм. Манайх ер нь тэгдэг л дээ, зээл тусламж өгнө гэдэг гэдэг юм уу тийм л байгууллага бол тэгээд л одоо бушуухан л элсэж орох гээд гүйгээд л байдаг. Уг нь одоо бид чинь одоо тэр хөнгөлөлттэй нөхцөлтэй зээл, тусламжтай холбоотой асуудал л одоо ярьдаг л Байнгын хороо. Тэгээд тэр ярих үндсэн юм нь байхгүй. Тэгээд байгууллагад л одоо нэг эрх ямба олгох тухай асуудал яриад байдаг. Тэгээд одоо бас зөв ч ийм буруу ч юм уу. Би бол дэмжих одоо боломжгүй юм шиг л ингэж харж байх юм. Тэгээд одоо эрх ямба эдлүүлээд татвар хураамжаас чөлөөлөөд тэгээд дараагаар нь тэгээд тийм зээл тусламж юм ороод ирэх юм уу, үгүй юм уу одоо бүү мэд.

Ж.Ганбаатар: Яах вэ, эрх ямбыг нь Аюулгүй байдлын байнгын хороон дээр ярих байх л даа. Эдийн засгийн холбоотой асуудлууд дээр дүгнэлт өгөх нь зөв л дөө. Цэрэнпунцаг гишүүн үг хэлье.

Ц.Цэрэнпунцаг: Энийг би дэмжиж чадмааргүй юм шиг байх юм. Дэмжихгүй гэдэг саналтай үг хэлж байна. Ер нь зүгээр түрүүн би хэлсэн нь тодорхой. Энэ нэг үг байдаг шүү дээ. Энэ үнэгүй бяслаг бол хавханд л байдаг гэж. Ер нь ямар нэг ийм үүрэг хүлээгээгүй, тэгээд мөнгө авдаг ийм сайхан юм гэж энэ дэлхий дээр байдаг л байх л даа. Тэгэхээр зэрэг энэ одоо ялангуяа ногоон хөгжил гээд ярихаар цаашаа явсаар байгаад л одоо энэ Парисын хэлэлцээр, хүлэмжийн хий энэ хүлэмжийг хийг яаж хязгаарлах вэ гэдэг энэ асуудал үнэхээр дэлхийн олон нийтийн асуудал мөн. Энд манай улс бол мэдээж оролцох ёстой. Өөрийн хүчин чадал чармайлтаар энэ одоо хүлэмжийн хийг хязгаарлах тэр ажлуудаа хийх ёстой. Тэгэхдээ энэ бол ер нь хүлэмжийн хийг одоо ханатал нь тэр агаар мандалдаа хаяад, хөгжөөд дэвшчихсэн орнуудын өнөөдрийн явуулж байгаа бодлого хөгжил шүү дээ. Тэрнээс бид нар бол өнөөдөр хөгжиж дэвших гэж байгаа эдийн засгийн тэр бодитой өсөлт, хөгжилт, өсөлт бол бид нарт хамгийн гол чухал. Энэ тал эдийн засгийн гол өсөлтийг авчирдаг тэр салбар маань уул уурхай. 
Тэгэхээр энэ салбарыг бид нар одоо янз бүрийн энэ байгууллага, олон улсын байгууллагад нэгдэж орж байгаад үүрэг хүлээгээд энүүгээр энэ хүлээсэн үүргүүд нь сүүлдээ энэ бид нарын энэ эдийн засгийн энэ гол салбаруудыг маань боосон хаасан ийм болчих ийм юмнаас бид нар бас болгоомжлох ёстой л доо. Энэ бол бид нарын манай Эдийн засгийн байнгын хорооны бас нэг бас анхаарлаа хандуулж байх ёстой зүйл гэж бодож байгаа юм. Тэгэхээр бол манай улс өдий болтол энэ хорин нэгдүгээр зуунд ортол одоо малчин ард түмэн маань тэр хүлэмжийн хий гэдэг юмыг ялгаруулж үзээгүй байх, аргалын утаа л боргуулж явсан. Бид нар тэр айхавтар их хүлэмжийн хийг агаар мандалд нь цацаад тэрний одоо хор уршиг өнөөдөр дэлхий даяар бүгд амсаж байхад энэ цаг агаарын өөрчлөлтөөс гарч байгаа энэ хор уршгийг бид нар цуг эдэлж л байгаа. 
Тэгэхдээ бид нар энэнд бол тэр агаар мандлыг хүлэмжийн хийгээр одоо хэтэртэл нь тэр давхаргын хүлэмжийн хийг одоо ийм өндөр хэмжээнд хүртэл гаргахад бол манайх энэ ялгаруулсан ийм манай улсын хувьд бол одоо тийм үүрэг хариуцлага хүлээхээр юм бол бага байх гэж зүгээр хувь хүний хувьд боддог юм. Тэгэхээр энэ та бүхэн энэ талаас нь бас анхаарч манай Байнгын хорооны нөхөд бас бодно биз дээ. Энэ сүүлдээ янз бүрийн нэг үүрэг. Ямар нэгэн үүрэг бид нар хүлээхгүй гээд байгаа чинь бас өөрөө их тийм итгэл үнэмшилтэй сонсогдохгүй л байна л даа. Тэгэхээр одоо энийг дэмжих боломжгүй юм.
Ж.Ганбаатар: Доржханд гишүүн үг хэлье, цахимаар.

Т.Доржханд: Манай гишүүд бас жаахан нөгөө буруу талаас нь бас ойлгоод байна. Тийм болохлоор энэ асуудлаа бэлдэж орж ирж байгаа хүмүүс бас тайлбараа сайн бэлдэх хэрэгтэй байна. Энэ чинь нөгөө эдийн засгийн төсөл бол биш гээд. Гэхдээ тэрийгээ ингээд буруу тайлбарлаад байна. Цэрэнпунцаг гишүүн ээ, ийм шүү. Одоо ингээд уул уурхайн төсөл хэрэгжүүлээд явлаа гэхэд манай ТЭЗҮ байдаггүй шүү дээ. Тэгээд ТЭЗҮ байхгүй болохоороо нөгөө төсөл нь явж өгдөггүй. Тэгээд ТЭЗҮ-ээр чинь нөгөөдөх ийм иймэрхүү юу гэдэг юм хөрөнгө оруулагч биш иймэрхүү судалгааны байгууллагууд хийдэг байхгүй юу. Яг тэрэнтэй адилхан Нэгдсэн Үндэстний Байгууллага бол санхүүжүүлэгч байгууллага ерөөсөө биш, мөнгө ч байхгүй. Нэгдсэн Үндэстний Байгууллага гэдэг бол нөгөө холбоосыг нь хийдэг. Тэгээд ТЭЗҮ-г нь хийдэг. Тэрэн дээр үндэслээд санхүүжүүлэгч нар орж ирдэг. Тэгэхлээр иймэрхүү одоо арга хэмжээ иймэрхүү байгууллагуудтай гишүүнээр элсэх нь бол зүйтэй байгаа юм. 
Тухайлбал green development fund гээд ногоон хөгжлийн сан гээд манайд хоёр зуун сая долларын зээл өгье гээд маш бага хүүтэй энэ хоёр гурван хувийн хүүтэй. Тэгэхэд яг ийм одоо институт бид нарт байсан бол маш хурдан авчих боломжтой байхгүй юу. Одоо иймэрхүү олон улсын институт НҮБ дээр суурилсан институт. Гэтэл харамсалтай нь тэр нь байхгүй болохоор ингээд хойшлоод л яваад байгаа юм. Тэгэхлээр энэ институтийн зүгээр үүрэг зорилго нь юу вэ гэхлээр санхүүжилт биш, харин дэд бүтцээр нь хангах, судалгааг нь хангах. Тэгээд ар талд нь Азийн хөгжлийн банк мэт олон улсын байгууллагууд НҮБ энэ тэр байгаа тохиолдолд мөн үү? Азийн хөгжлийн банк санхүүжилт гэж байна шүү дээ. Тэндээс мөнгө төгрөгөө босгох, бусад сангуудаас босгох тэр боломж нь үүгээрээ бүрдэх юм. Ингэж явдаг юм. Харин уг нь бол одоо наад гишүүн орныхоо шугамаар бол НҮБ-т ингээд бүртгүүлээд явчих юм бол статус нь шал өөр болоод явчихдаг. Тэгээд та нар тэр бас сайн ярилцаарай. Тэгээд явах юм бол эвтэйхэн. Одоо энэ бол ингээд гишүүн улсууд хоорондоо ингээд нэгдээд энэ платформыг үүсгээд, тэгээд санхүүжүүлэгч нь ар талд нь байгаа тохиолдолд бол явна, явах боломжтой л байна. Бид нар орох хэрэгтэй, энийг дэмжих хэрэгтэй. Тэгээд энэ чинь нөгөө их хэмжээний мөнгө орж ирдэг платформ биш болохоор татварын асуудал болж байгаа. 
Нөгөө талдаа бид нар заавал нөгөө мөнгө өгөх ёстой гэж байгаа юм биш. Тэгэхдээ гишүүн орнуудын хувьд бол яваандаа бол тодорхой хэмжээний татвараар явахаас өөр аргагүй. Наадах чинь тэгж явдаг. Тэгэхээр би бас НҮБ-ын маш олон төслүүд дээр яг иймэрхүү платформыг үүсгээд явж байсан жоохон туршлага байгаа болохоор. Ялангуяа энэ байгаль орчны салбар дээр ийм юман дээр бол бид нар оролцоод явах ёстой. Яагаад гэхлээр санхүүжилт орж ирдэггүй байхгүй юу, хөдөө аж ахуйн салбар орж ирдэггүй. Тэгээд тэд нарыг чинь нөгөө орж ирэх төсөл хөтөлбөр тийм ээ, software-г нь яг иймэрхүү платформыг ашиглаж хийдэг болохоор Байгаль орчны яам наадах дээр анхаараарай. Сангийн яамтайгаа нэлээн сайн ярьж байгаад орж ирэхгүй бол та нар түүгээрээ жаахан буруу тайлбар өгөөд байх шиг байна шүү. Тэгээд энийг бол дэмжиж байгаа, тэгээд гишүүд маань бас энэ талаас нь зөв ойлгоод дэмжиж өгөх нь бол зүйтэй байх гэж. Баярлалаа.

Ж.Ганбаатар: Доржханд гишүүнд баярлалаа, ойлголоо. Ганхуяг гишүүн үг хэлье.

Х.Ганхуяг: Ер нь бол яах вэ зарчмын зөрүүтэй санал юу вэ гэхээр энэ удаадаа энийг дэмжихгүйгээр юм уу, эсвэл хойшлуулах хойшлуулбал яасан юм бэ гэж хараад байна л даа. Зүгээр дараа долоо хоногийн Байнгын хороогоор болж өгвөл оруулаад. Энэ хүмүүс нь ямар ч бэлтгэлгүй байна. Ерөөсөө гол, гол асуусан юмнууд юу вэ гэхээр одоо энэ орж ирэх гол мөнгө чинь бол зөвлөх үйлчилгээнд л явна. Тэгэхээр зөвлөх үйлчилгээний татвар бол ойролцоогоор хорин таван хувь байдаг санагдаад байна. Тэгээд яах вэ энэ гэрээнд нэгдсэнээр одоо бид нар ямар үүрэг хариуцлага хүлээх вэ гэдгээ бас яг ил тод энэ Байнгын хорооны гишүүдэд танилцуулсан байх ёстой. Хуулийн дүгнэлт гаргуулсан байх ёстой. Тэрнээс би энэ төсөл хөтөлбөрийг би одоо хэрэгжүүлэхийг бол дэмжиж байгаа. Гэхдээ гагцхүү бид нар ямар үүрэг хариуцлага хүлээх вэ гэдгийг бол маш тодорхой тэр юмнууд заасан байх ёстой. 
Тэгэхгүй бол нэг бэлдсэн байгаа материал нь бид нар нэг ийм мөнгө авч байсан юм, одоо нэг ийм мөнгө авах гээд байгаа юм гэдэг ийм танилцуулга орж ирэх юм. Тэгээд лавшруулаад асуухаар энэ чинь ингээд дунд нь зуучлалтай юм гэж ярих юм. Тэгээд ерөнхийдөө бол манай энэ яамных нь өөрсдөө ерөөсөө бэлтгэл хангагдаагүй байна. Тэгээд ногоон хөгжлийг би яагаад асуусан бэ гэхээр ногоон хөгжилд зориулсан энэ одоо энэ зөвлөх үйлчилгээгээ аваад тэр чиглэлээр бид нар мөнгө босгох ажлыг л одоо манай энэ яамныхан хийх ёстой байх л даа. Гаднаас хэрэв зээл тусламж олж чаддаг бол. Гэтэл манай одоо энэ салбарын сайд нь ногоон хөгжлийг одоо байшингийн дулаалгаар ойлгож байвал одоо бас л болоогүй л байна л даа. Тэгэхээр энэ талаараа бол нэг жоохон бид нар энэ салбарын сайдын юуг төлөвлөгөөг сонсоогүй юм шиг байна. Одоо яг өнөөдөр ингээд ярилцаад үзэхээр.

Тэгэхээр яг салбарын сайдын энэ дараа дөрвөн жил хэрэгжүүлэх гэж байгаа төсөл хөтөлбөрүүдийг нь нэг сонсчихвол бас зүгээр л юм шиг байна. Ногоон хөгжил гэж яг юу гэж ойлгож байгаа вэ гэдгээ бас тодорхойлохгүй бол. Хавар болохоор ингээд л шороо тоос нь босдог. Тэгээд нөгөө нолын асуудал, асуудал цөлжилтийн асуудал. Тэгээд энэ дээр бол шийдэл нь юу байх вэ гэдгээ бас нэг ярилцаад тэгээд тэрнийх нь дагуу бид нар одоо мөнгө төгрөг босгох гээд явбал илүү үр дүнтэй байх юм болов уу? Саяын Доржханд гишүүний бас хэлдэг бас зөв л дөө. Энүүгээр бид нар бас яг юм хийх гэхээр ТЭЗҮ бэлэн биш байдаг. Гэхдээ яг одоо энэ гишүүнчлэлээр ирчихсэн байгаа орнуудыг харахаар бол тэрүүгээр одоо мөнгө гаргаад байдаг орнууд бас биш байгаа байхгүй юу. Тэр хангалттай хэмжээний бид нар мөнгө энэ тэр олоод яг энэ ТЭЗҮ эд нартаа зориулах бас төдийлөн боломж байгаа гэж харагдахгүй л байна л даа. Тэрнээс зүгээр болж өгвөл дахиад нэг долоо хоног өгөөд энэ улсууд нэг жоохон бэлтгэлдээ орж ирвэл яасан юм бэ? Гишүүдээ нэг хүндэлдэг, танилцуулж байгаа асуудалдаа чухал ханддаг байхгүй бол иймэрхүү байдлаар танилцуулаад явбал одоо хэцүү л байна л даа. Баярлалаа.
Ж.Ганбаатар: Баттөмөр гишүүн үг хэлье.
Б.Баттөмөр: Манай энэ асуудал оруулж ирж танилцуулж байгаа улсуудаас асуудлаа сайн танилцуулахгүйгээр бас буруу зөрүү ойлголтууд ингээд үүсчхэж байна л даа. Энэ чинь Монгол Улс хоёр мянга арван гурван онд тус байгууллагын гишүүнээр бас одоо хэлэлцээрт нь гарын үсэг зурчихсан. Арван дөрвөн онд үүсгэн байгуулах гэрээ нь батлагдсан. Хоёр мянга арван дөрвөн оны зургаан сарын хоринд одоо Монгол Улсад үйл ажиллагаа нь эхэлсэн. Арван дөрвөн оноос хойш долоон сая долларын одоо ногоон байгуулалт, ногоон эдийн засаг, тогтвортой эрчим хүчний чиглэл, төслүүдийг Байгаль орчны яам, Эрчим хүчний яам, Барилга, хот байгуулалт, Улаанбаатар хотын захиргаатай хамт оруулаад хамтраад хэрэгжүүлчихсэн байна шүү дээ. Угсармал орон сууцны дулаалгын асуудал, хүүхдийн цэцэрлэгийн асуудлууд нь төслүүд нь хэрэгжээд ингээд явж байгаа юм байна. 
Тэгэхээр одоо энэ төслийг бол энэ цаашаагаа дэмжээд ингээд явах нь зүйтэй гэсэн ийм би саналтай байгаа юм. Энэ дээр тогтвортой хөгжлийн одоо зорилтуудыг хэрэгжүүлэх дэмжлэг хүрч ажилладаг. Тэр хүлэмжийн хийн ялгарлыг одоо бууруулдаг, ногоон ажлын байр бий болгох, тогтвортой үйлчилгээ хүртэх боломжийг нэмэгдүүлэх буюу цэвэр эрчим хүч, эрчим хүчний тогтвортой нийтийн тээвэр, сайжруулсан ариун цэвэр байгууламж, хог хаягдлын менежмент, агаарын чанарыг сайжруулах асуудал, эко системийн үйлчилгээний зохистой хангамжийн асуудал, уур амьсгалын өөрчлөлт дагасан зэрэг зургаан чиглэлийн одоо үйл ажиллагаа ингэж явуулж байгаа. Ийм л одоо байгууллага байна л даа. Тэгэхээр энэ дээр бол шууд одоо дэмжихгүй ингэж байх нь бол одоо болохгүй байх. Ийм учраас энийг би дэмжиж өгөөч гэж би гишүүддээ одоо энийг би уриалж байна.
Ж.Ганбаатар: Гишүүд үг хэлж дууслаа. Санал хураалт явуулна. IPad-аар санал хураах боловч одоо техникийн асуудлаас болоод гар өргөж саналыг хураая гэсэн зарчмын зөрүүтэй санал гаргаж байна. Тэгээд эхлээд одоо онлайнаар орж байгаа, цахимаар орж байгаа гишүүдээ камераа өгөхийг хүсье. Камераар орсон гишүүдийг юунд санал хураалтад авдаг юм байна. Тэгээд та бүхэн камераар орохыг хүсье. Тэгээд зарчмын зөрүүтэй саналаар гар хургааж санал явуулъя гэсэн саналын томьёоллоор санал хураалт явуулъя. Санал хураалт. Бүгд дэмжиж байна. Баярлалаа. Санал хураалт зуун хувь дэмжигдлээ. 

Одоо санал хураалт явуулъя гишүүд анхааралтай байхыг хүсье. Даян дэлхийн ногоон хөгжлийн институтийн эрх зүйн статус, эрх ямба, дархан эрхийн тухай Монгол Улсын Засгийн газар болон Ногоон хөгжлийн институт хоорондын хэлэлцээрийн төслийг, энд яагаад дараад хийчихсэн юм бэ? Дэмжье гэсэн томьёолоо санал хураалт явуулъя. Санал хураалт, гишүүдээ анхааралтай байхыг хүсье. Гар өргөж санал хураалт явуулъя. Санал хураалт. Гурав байна, дөрөв, тав, зургаа, долоо, найм. Хуралдаанд оролцсон гишүүдийн арван нэгээс найман гишүүн дэмжлээ. Санал дэмжигдлээ баярлалаа. Ажлын хэсэгт баярлалаа. Дараагийн асуудалдаа оръё.

Дөрөв.Хөрөнгө оруулалтын банкны тухай хуулийн төсөл болон хамт өргөн мэдүүлсэн хуулийн төслийг хуралдаанаар хэлэлцүүлэх бэлтгэл ажлыг хангах ажлын хэсгийг шинэчлэн байгуулна. 
Амарсайхан гишүүн энэ ажлыг ахалж байсан. Манайхан ахиад нэг санал хураалттай шүү. Цахимаар оролцож байгаа гишүүд анхааралтай байхыг хүсье. Тэгээд Амарсайхан гишүүн одоо энэ ажлыг одоо ахлаад явах цаг зав нь сайд энэ болохгүй байгаа учраас одоо ажлын хэсгийн даргыг одоо өөрчилж байгаа. Тэгээд Цэрэнпунцаг гишүүнээр ахлуулах саналтай байна. Тэгээд Цэрэнпунцаг гишүүнтэй бас энэ талаар ярилцсан байгаа. Хөрөнгө оруулалтын банкны тухай хуулийг ахлах ажлын хэсгийн ахлагчаар Цэрэнпунцаг гишүүнийг, Өрсөлдөж болно Чинзориг гишүүн ээ, өрсөлдөж болно. Тийм. Санал хураалт явуулъя. Санал хураалт. Тэгээд нэг үг хэлээд байх гишүүн байхгүй байлгүй. Санал хураалт явуулъя. Гишүүндээ гар өргөнө. Арван гишүүнээс арван гишүүн дэмжлээ. Цэрэнпунцаг гишүүндээ амжилт хүсье. Баярлалаа.
Өнөөдрийн Байнгын хорооны хурал өндөрлөлөө. Баярлалаа.
Дууны бичлэгээс буулгасан: 

